
1924 ГЪЭ ЛЪАНДЭРЭ КЪЫДОКI

№46 (24.796) 2025 гъэм мэлыжьыхьым (апрелым) и 17, махуэку И уасэр зы тумэнщТхьэмахуэм щэ къыдокI 2-нэ нап.

КъБР-м и Парламентым 
и УнафэщI Егоровэ Та-
тьянэ республикэм и хаб-
зэубзыху IуэхущIапIэм и 
президиумым и зэIущIэ 
иригъэкIуэкIащ. Абы хэ-
тащ КъБР-м и Парламен-
тым и лIыкIуэ, УФ-м Феде-
рацэмкIэ и Советым Бюд-
жетымрэ финанс Iуэху-
хэм кIэ и комитетым и 
уна фэщIым и япэ къуэдзэ 
Ульбашев Мухьэрбий. 

«ПРАВИТЕЛЬСТВЭМ ху-
хах сыхьэтым» хыхьэу, зэIу-
щIэм щытепсэлъыхьащ 
щIы  налъэм медико-сани-
тар дэIэпыкъуныгъэм зэ-
рызыщрагъэужьым. Егоро-
вэ Татьянэ къыхигъэщащ 
узыншагъэр хъумэнымкIэ а 
IэнатIэм мыхьэнэшхуэ зэ-
риIэр.

- Лэжьыгъэшхуэ къызэ-
щIэ зыубыдэ икIи цIыхухэр 
нэхъ зыхуэныкъуэ IэнатIэщ 
нобэ зи гугъу тщIынур. 
Къэб гъэлъагъуэмэ, полик-
ли никэхэмрэ амбулаторэ-
хэмрэ къазэрыдэIэпыкъу-
фым елъытащ цIыхур арэ-
зы хъун-мыхъуныр. УФ-м и 

Медицинэ хуэIухуэщIэр зэрагъэзащIэр

Совет къэралым и дамы-
гъэ нэхъ лъагэ дыдэхэм 
ящыщщ. Ар хуагъэфащэрт 
Хэкур псэемыблэжу ихъу-
мэ кIэрэ зэуапIэм зихуэдэ 
щы мыIэ хуахуагъэрэ лIы-
гъэ рэ щы зыгъэлъэгъуахэм. 
Ап хуэдэу Бэракъ Плъы жь 
орденыр хуагъэфащэрт 
дзэпакIэхэм, дзэ кхъухь хэм, 
дзэ зэгухьэныгъэхэм, къэ-
рал икIи жылагъуэ Iуэху-
щIапIэхэм. Совет къэра-
лым япэ дыдэу щагъэува а 
дамыгъэм нэхъ лъагэ 1930 
гъэ пщIондэ щы Iакъым.

РСФСР-м Дзэ Iуэхухэмрэ 
Хы хуэIухущIэхэмкIэ и цIы-
хубэ комиссариатым и кол-
легием хэт Подвойский Ни-
колай 1918 гъэм шыщ хьэу-
Iум и 13-м ГъэзэщIакIуэ 
коми тет нэхъыщхьэм и уна -
фэщI Свердлов Яков хуи-
гъэхьа тхылъым къыщыхи-
гъэщат Дзэ Плъыжьым 
щы щу хахуагъэрэ лIыгъэрэ 
зезыхьахэр къэрал дамы-
гъэкIэ гъэпэжэн зэрыхуейр. 
Свердлов Яков арэзы зыте-
хъуа а гукъэкIым тету куэд 
дэмыкIыу зэхаша гупым 
 дамыгъитI – Бэракъ 
 Плъы жь орденымрэ Мэ-
хъыч  Плъы жь орденымрэ я 
жыпхъэхэр – унафэщIхэм я 
пащхьэ къралъхьащ. Гъэзэ-
щIакIуэ комитет нэхъыщ-
хьэм 1918 гъэм фокIадэм и 
16-м къищта унафэм ипкъ 
иткIэ, Бэракъ Плъыжь ор-
деныр къэралым и дамы-
гъэ нэхъыщхьэу ягъэуващ. 
Дамыгъэм и теплъэр зы-
щIар сурэтыщI Денисов 
Владимирщ.

Орденыр дыжьыным 
къы хэщIыкIа дамыгъэщ. Ар 
пкъыгъуэ куэду зэхэтщ. Да-
мыгъэм и IуплъапIэ дыдэм 
къыщылъагъуэ хъурейм 
ды щэ гъубжэмрэ уадэмрэ я 
теплъэр итщ. Хъурейм иб гъу-
хэр дыщэм къыхэщIыкIа 
лэб (лавр) зэхэухуэнахэмкIэ 
гъэщIэрэщIащ. Гъубжэмрэ 
уадэмрэ я лъабжьэкIэ зи 
бзиищыр къыщIэщ вагъуэ 
плъыжьыр къолъагъуэ. Ар 
уадэ, пхъэIэщэ, мыжурэ, 
бэракъ плъыжь зэблэдза-
хэм я щIыIум итщ. Бэракъ 
плъыжьым «Дуней псом и 
гуащIэрыпсэухэ, фызэгу-
хьэ!» псалъэхэр тетщ. Да-

Урысейм ЩIэныгъэхэм-
кIэ и академием и акаде-
мик, РАН-м и къэрал 
щIэныгъэ-къэхутакIуэ со-
циологие центрым Социо-
логиемкIэ и институтым и 
унафэщI Горшков Миха-
илрэ Ипщэ федеральнэ 
уни верситетым Социоло-
гиемрэ щIыналъэр джы-
нымкIэ и институтым и 
унафэщI, профессор Вол-
ков Юрийрэ КъБР-м и Iэ-
тащхьэ КIуэ кIуэ Казбек 
иджыблагъэ яхуэ защ. 

ЩIЭНЫГЪЭЛI цIэрыIуэ-
хэр Къэбэрдей-Балъкъэ-
рым лэжьыгъэ IуэхукIэ къэ-
кIуащ. Абыхэм ирагъэкIуэкI 
«ТекIуэныгъэ-80: Урысей 
щIалэгъуалэм яхэлъ граж-
дан-хэкупсэ зэхэщIыкIыр, 
щIэблэхэм я зэхуаку дэлъ 
зэпыщIэныгъэр» урысей-
псо щIэныгъэ-практикэ 
кон  ференцыр, «Урысейм и 
щIалэгъуалэр: лъапIэны-
гъэхэр, зэхэщIыкIыр, со-
циальнэ щэныр» Социолог 
ныбжьыщIэхэм я еп щы-
кIуб ланэ зэхуэсыр. ЩIэны-
гъэлIхэм ягъэнэхъапэ а 
Iуэху гъуэхэм къызэщIаубы-
дэ лэжьыгъэхэр тхьэма-
хуэкIэ екIуэкIынущ. Абы хэ-
тынущ Москва къалэм, 
Кав каз Ищхъэрэ, Ипщэ 
фе деральнэ щIыналъэхэм 
хыхьэ щIыпIэхэм, Къры-
мым къикIа щIэныгъэлIхэр, 
зи щIалэгъуэ жыджэрхэр. 

ЗэIущIэхэм я утыкуш хуэ-
хэм щытопсэлъыхь къэра-
лым иригъэкIуэкI полити-
кэм мыхьэнэшхуэ щызиIэ-
хэу тхыдэ щIэинхэр хъумэ-

Урысейм и Президент Путин Владимир 
нэхъ пасэу къыдигъэкIа указым щиубзыхуа-
уэ щытащ 1941 – 1945 гъэхэм екIуэкIа Хэку 
за уэшхуэм ди къэралым ТекIуэныгъэ къы-
зэ рыщихьрэ илъэс 80 зэрырикъумрэ Хэкум 
и хъумакIуэм и илъэсымрэ гъэлъэпIэным 
пы щIа Iуэхухэр. А унафэм къы щыгъэ лъэ-
гъуа хэр гъэзэщIэныр зи пщэ дэлъ респуб-
ликэ къызэгъэпэщакIуэ комитетым и зэIу-
щIэ иригъэкIуэкIащ КъБР-м и Iэтащхьэ 
КIуэ кIуэ Казбек. 

ЗЭХУЭСЫМ хэтащ КъБР-м и Парламентым 
и УнафэщI Егоровэ Татьянэ, КъБР-м и Прави-
тельст вэм и УнафэщI Мусуков Алий, УФ-м и 
Президентым и полномочнэ лIыкIуэу 
 КИФЩI-м щыIэм и аппаратым КъБР-м къе-
гъэ щIылIа и инспектор нэхъыщхьэ Василь-
ченкэ Дмитрий, правительствэм хэтхэр, ми-
нистрхэр, хабзэхъумэ IэнатIэхэмрэ жыла-
гъуэм рэ я лIыкIуэхэр.

ЗэIущIэр къыщызэIуихым, Iэтащхьэм къы-
зэхуэсахэм ягу къигъэкIыжащ махуэшхуэр 
гъэ лъэпIэным махуэ 25-рэ фIэкIа къызэ ры-
мы нэжар икIи дауэдапщэхэм зыхуэгъэ хьэ-
зырынри и кIэм зэрынэблэгъар. ЩIызэхуэса 
Iуэхухэр зэпкърахыу зэIущIэм къыщыпсэлъащ  
КъБР-м щэнхабзэмкIэ и министр Къумахуэ 
Мухьэдин, лэжьыгъэмрэ цIыхухэм социальнэ 
и лъэныкъуэкIэ къащхьэщыжынымкIэ ми-
нистр  Тогузаев ТIэхьир, щэнхабзэ щIэиным 
хы хьэ ухуэныгъэхэр къэралым ихъумэнымкIэ 
уп равленэм и унафэщI Гонтарь Олег, Нал-
шык къалэ округым и щIыпIэ администрацэм 
и Iэтащхьэ Ахъуэхъу Таймураз.

Илъэсым зэрыщIидзэрэ республикэм а 
 Iуэ хухэм ехьэлIауэ куэд щызэфIагъэкI. Къу-
махуэ Мухьэдин зэрыжиIамкIэ, щIыналъэ 
псо ми щокIуэкI Хэкум и хъумакIуэхэм, цIыху-
бэм къагъэлъэгъуа лIыхъужьыгъэм, тхы дэм я 
пэжыпIэр хъумэным хуэгъэза Iуэху хэр: ак-
цэхэр, музейхэм, библиотекэхэм, еджапIэхэм 
къы щызэрагъэпэщ тхыдэм теухуа выс тав-
кэхэр, спорт, творческэ зэпеуэхэр, къэлъы-
хъуэныгъэ Iуэхухэр.

ТекIуэныгъэм и махуэр гъэлъэпIэныр зэ ре-
кIуэкIыну щIыкIэм тепсэлъыхьа нэужь къызэ-
гъэ пэщакIуэ гупым мыхьэнэшхуэ зиIэ уна-
фэхэр къищтащ. Къэбгъэлъагъуэмэ, шына-
гъуэн шагъэр къызэгъэпэщыным тращIыхьри, 
(езырызекIуэ къэзылъэтыхь Iэмэпсымэхэм 
къапкърыкIынкIэ хъуну шынагъуэр къалъы-
тэу), хабзэхъумэ IэнатIэхэми ечэнджэщри, 
уна фэ ящIащ «Полк уахътыншэ» уэрамкъы-
дыхьэр ирамыгъэкIуэкIыну. Мы гъэм ар он-
лайн мардэм тету къызэрагъэпэщынущ икIи 
«Фэеплъым и шэху уэздыгъэр», «Сэлэт ды-
мыцIыхум и махуэ», «Георгий лентIыр», «Мэ-
хъыч плъыжь», «ЩыIэщ апхуэдэ IэщIагъэ – 
Хэкум и хъумакIуэ», «Фэеплъыр зэIэпыдох», 
«Гуапагъэм и сыхьэт 72-рэ», «ТекIуэныгъэм и 
щхьэгъубжэхэр», «ТекIуэныгъэр къэзыхьахэм 
я нэгухэр», «Фэеплъ блын» зыфIаща Iуэхухэм, 
нэгъуэщIхэми япыщIауэ щытынущ.

Тогузаев ТIэхьир и гугъу ищIащ Хэку зауэш-
хуэм и ветеранхэм зэрызыщIагъакъуэ Iэмал-
хэм. Республикэм и Iэтащхьэм и указыр ягъэ-
защIэкIэрэ, илъэс къэси хуэдэу, гулъытэ 
 хуащIащ зауэм ныкъуэдыкъуэ хэхъухьахэмрэ 

абы и ветеранхэмрэ, абыхэм ахъшэхэр ира-
тащ. Зауэ зэманым лэжьахэм, фашистхэмрэ 
абыхэм я дарэгъухэмрэ ЕтIуанэ дунейпсо за-
уэм и лъэхъэнэм къызэрагъэпэща гъэрэщхэм, 
геттэхэм, цIыхухэр залымыгъэкIэ щаIыгъ нэ-
гъуэщI щIыпIэхэм балигъ мыхъуауэ ихуауэ 
щытахэм, бийм къиувыхьа Ленинград дэса-
хэм илъэс къэс ират ахъшэм хуэдитIкIэ хагъэ-
хъуащ икIи мыгувэу иратынущ.

Гонтарь Олег зэхуэсым хэтхэр щыгъуазэ 
ищIащ Хэку зауэшхуэм и зэманым епха щэн-
хабзэ щIэиным хабжа ухуэныгъэхэр хъумэным 
хуэгъэзауэ ирагъэкIуэкI лэжьыгъэхэм. Рес-
публикэм щыIэщ Хэкум и хъумакIуэхэм хуа-
щIа фэеплъ 269-рэ, абыхэм ящыщу 90-м за-
уэлI хэм я хьэдэхэр щIэлъу. Муниципалитет-
хэм илъэс къэс а фэеплъхэр зэрагъэпэщыж, 
къагъэщIэрэщIэж. ЩIыпIэхэм унафэр щызе-
хьэнымкIэ органхэм зэрыжаIамкIэ, Хэку за-
уэшхуэм хэтахэм я фэеплъ 43-р 2025 гъэм зэ-
рагъэпэщыжыну я мурадщи, мы зэманым 
ири хьэлIэу абыхэм ящыщу хым ехьэлIа лэ-
жьыгъэхэр зэфIагъэкIащ.

Ахъуэхъу Таймураз къыхигъэщащ гуфIэгъуэ  
дауэдапщэхэр Налшык къалэм и щIыпIиб-
гъум зэрыщекIуэкIынур, ТекIуэныгъэм и ма-
хуэр гъэлъэпIэным зыхуэгъэхьэзырынри и 
кIэм зэрынэблэгъар. Накъыгъэм и 9-м рес-
публикэм и къалащхьэм ТекIуэныгъэм и 
щIыхькIэ хьэ рэкIытIэхэр щыдрагъэлъэте-
инущ, ар зы хуэзэну щIыпIэхэр къызэгъэпэща-
кIуэ гупым хэтхэм я чэнджэщхэм япкъ иткIэ, 
нэхъ иужькIэ яубзыхунущ.

ЗэIущIэм хэтащ щIэныгъэлI, тхыдэдж Оп-
рыш кэ Олег, лъахэдж, тхылъ тедзапIэм и 
уна  фэщI Котляров Виктор сыми. Абыхэм 
къы зэгъэпэщакIуэ комитетым и пащхьэ къра-
хьащ я тхылъыщIэр – «ЛIыхъужьыгъэм и хэ-
щIа пIэ» зыфIащар. Ар теухуащ Къэбэрдей-
Балъ къэ рыр нэмыцэ-фашист зэрыпхъуакIуэ-
хэм къа IэщIэгъэкIыжыным хуэунэтIауэ Дзэ 
Плъы жьым 1942 гъэм и шыщхьэуIу – 1943 
гъэм и щIышылэ мазэхэм къриубыдэу иригъэ-
кIуэкIа за уэшхуэхэм, республикэм щыпсэухэр 
бий ерум зэрыпэщIэтам. «Зи пIалъэр имыкI» 
фIэ щыгъэм щIэту тхылъ тедзапIэм къыде-
гъэкI КъБР-м и Архивым щIэлъхэм ящыщу 
хэIущIыIу пщIы хъуну къалъыта дэфтэрхэр. 
Абыхэм наIуэ къащI Къэбэрдей-Балъкъэрыр 
фашистхэм щаIыгъам бийхэм зэрахьа за-
лымыгъэхэр, хьэкIэкхъуэкIагъэхэр. А проек-
тыр ягъэ зэщIащ КъБР-м ЩIалэгъуалэм я 
Iуэху хэмкIэ и министерствэм и дэIэпыкъуны-
гъэ хэлъу. ЩIэныгъэлIхэм къыдагъэкIа тхы-
лъым хуэдэ зы республикэм и Iэтащхьэм ты-
гъэ хуа щIащ.

КIуэкIуэ Казбек жылагъуэ лэжьакIуэхэм 
фIыщIэшхуэ яхуищIащ ди тхыдэр джыжыным, 
апхуэдэу щыхъукIэ республикэм и къэкIуэнум 
хуащIа хэлъхьэныгъэшхуэм папщIэ. Зэхуэсым 
и кIэм республикэм и Iэтащхьэм къызэгъэпэ-
щакIуэ комитетым зыхуигъэзащ дэтхэнэ зы 
Iуэхуми зэрыхуэфэщэнкIэ гулъытэ хуащIыну, 
ТекIуэныгъэм и махуэр гъэлъэпIэным зыхуэ-
гъэхьэзырынымрэ абы пыщIа Iуэхухэр егъэ-
кIуэ кIынымрэ щIалэгъуалэр, волонтёр зэ-
гухьэныгъэхэм я лIыкIуэхэр къыхэшэным мы-
хьэнэшхуэ зэриIэм.

УФ-м и Правительствэм 
и Уна фэщIым и къуэдзэ 
Патрушев Дмитрий кIэ-
рыхубжьэрыху быдэхэм 
зэ релэжьыпхъэм  теухуауэ 
иригъэкIуэкIа зэIущIэм 
 КъБР-м и Iэтащхьэ КIуэ-
кIуэ Казбек хэтащ. 

ГУЛЪЫТЭ щхьэхуэ хуа-
щIащ иджыблагъэ къыдэ-
кIа хабзэщIэм ипкъ иткIэ, 
пхъэнкIий дэзыш хьэлъэ-
зешэхэм кIэрыхубжьэ рыху 
куэдыIуэ иралъхьэмэ, 
илъэ сищкIэ тезыр зэрытра-
мылъхьэнум. Къэралым 
езым и хьэлъэзешэ ма-
шинэхэр зэригъэ пэщу, ахэр 
бжыгъэшхуэкIэ къыщIи-

мыгъэм и къэухьым лэб зэ-
хэухуэнахэр къыдокIуэкI, 
абы и кум хуэзэу щэкI 
плъыжь къытелъщ. Щэ-
кIым «СССР» хьэрфхэр ину 
дыщэпскIэ тетхащ. Теплъэ-
гъуэхэр зытещIыхьа лъэгур 
зэфэзэщу джафэщ, абы 
лапхъэ хужь телъщ. Ап хуэ-
дэу орденым и щIыбагъыр 
зэфэзэщу джафэщ, и нэз-
хэр къыхэщ къудейуэ уэр-
дыхъу псыгъуэкIэ къэщIы-
хьащ.

Дамыгъэм ищхьэкIэ щыIэ 
къуапэм тхьэгъу пыщIы-
хьащ, ар дыщэпс зытегъэ-
лъэда, къуапитху хъу ды-
жьын къуардэм хъурджанэ 
псыгъуэ цIыкIукIэ епхащ. 
Абы и лъагагъыр милли-
метр 15, и бгъуагъыр 19,5-
рэ мэхъу. Къуардэм данэ 
щэкI плъыжь Iув къешэ-
кIащ. Абы плъыфитI хэлъщ: 
 лъэгур плъыжьыфэщ, абы 
ику дыдэм хуэзэу кусэ хужь 
 бгъуэр итщ.

Вагъуэм и лъагагъыр 
мил лиметр 40, и бгъуагъыр 
миллиметр 36,3-рэ мэхъу. 

Бэракъ Плъыжь орденыр 
зауэлI фащэм и сэмэгу-
рабгъу лъэныкъуэмкIэ хра-
гъэубыдэ, зыхуагъэфэщам 
нэгъуэщI дамыгъэхэр иIэ-
мэ, Лениным и орденымрэ 
Жэпуэгъуэ революцэм и 
орденымрэ яужькIэ халъ-
хьэ.

Дамыгъэр зы цIыхум зыб-
жанэрэ хуагъэфэщэнкIэ 
 хъунут. 

ТАБЫЩ Мурат.

Президент Путин Владимир 
къызэрыхигъэщащи, «ЦIы-
хум нэхъ япэгъунэгъур, абы-
хэм я дежкIэ нэхъыщхьэ 
дыдэр амбулаторэхэмрэ по-
ликлиникэхэмрэщ». А Iуэху-
щIапIэхэм я лэжьыгъэр 
зыхуей хуэзэу къызэгъэпэ-
щамэ, цIыхум я узынша-
гъэр ефIэкIуэнущ, узы фэ 
гъэтIылъахэм зыщахъумэ-

фынущ, хущхъуэхэм тра-
гъэкIуадэр нэхъ мащIэ 
 хъунущ, гъащIэ узыншэ 
къы зэрагъэщIэнум хущIа-
гъэкъунущ. Аращ абыхэм 
зэпымыууэ зыщIегъэужьын 
хуейр, - жиIащ Егоровэм. - 
Ап хуэдэ IэнатIэхэр зэфIэкI 
зиIэ IэщIагъэлIхэмкIэ къы-
зэ гъэпэщауэ зэрыщытып-
хъэми шэч хэлъкъым. Абы 

къыхэкIыу, къэIэтыпхъэщ 
ме дицинэ лэжьакIуэм и 
пщIэр. Мы зэIущIэм ипэ 
 къихуэу, КъБР-м и Парла-
ментым и комитетым хэт-
хэм рэ лъэныкъуэ куэд къы-
зэщIэ зыубыдэ район зэ-
хуаку сымаджэщым и уна-
фэщI хэмрэ зэгъусэу Аруан, 
Лэс кэн щIыналъэхэм я ме-
дици нэ IуэхущIапIэхэм щы-
Iащ. Абыхэм я лэжьыгъэм 
зы щыдгъэгъуэзащ, сы ма-
джэ хэм депсэлъащ. Нэры-
лъагъу тщыхъуащ цIыхухэм 
дэIэпыкъуныгъэ нэхъыфI 
дыдэхэр яIэрыгъэхьэным-
кIэ ди республикэ уна фэщI-
хэм, КъБР-м Узыншагъэр 
хъу мэнымкIэ и министерст-
вэм ирагъэкIуэкI лэ жьы-
гъэр. Иджыпсту ме  дицинэ 
IуэхущIапIэхэр щIэуэ яухуэ, 
щыIэхэр зыхуей хуагъазэ. 
Нэхъыщхьэжращи, Iуэху-
щIапIэхэр иджырей Iэмэп-
сымэхэмкIэ къызэрагъэ-
пэщ. Нобэ дыхуейт иджыри 
щыIэ гугъуехьхэр къэдгъэ-
наIуэу, абыхэм я хэкIыпIэхэм 
дызэдегупсысыну. 

(КIэухыр 2-нэ нап.)

ным, щIэблэм я зэхуаку 
дэлъ зэпыщIэныгъэхэм, 
щIа лэгъуалэм я гупсысэр 
унэтIыным урысейпсо лъа-
пIэныгъэхэм щагъуэт увы-
пIэм, нэгъуэщIхэми ехьэлIа 
Iуэхугъуэ зэмы лIэу жьы-
гъуэ хэм. Къищынэмы щIа уэ , 
къыщаIэт унагъуэм къи-
хъуэ щIэблэм щапхъэ 
хуащI хэм, быныр хэкупсэу 
гъэсэным, иджырей щIа-
лэгъуалэм яхэлъыпхъэ жы-
джэрагъым, жылагъуэм 
мыхьэнэшхуэ щызиIэ  нэ-
гъуэщIхэми. А псори къы-
зэщIеубыдэ щIэ ныгъэлIхэм 

ирагъэкIуэкI социологие 
къэхутэныгъэ хэм. Ахэращ 
къэралым щаунэтI щIалэ-
гъуалэ политикэм и лъаб-
жьэ хъур. 

КIуэкIуэ Казбек фIыщIэ 
яхуищIащ Горшков Миха-
илрэ Волков Юрийрэ, ап-
хуэдэуи щIэныгъэ-егъэ-
джэ ныгъэ Iуэху щхьэпэм 
хэт  псоми, ди щIыналъэм 
къызэрытхуеблэгъам па-
пщIэ. Лэжьыгъэ купщIафIэ 
кърахьэлIэну, Къэбэрде й-
Балъкъэрым зэрыщыIэну 
зэманыр гукъинэж дахэ 
яхуэхъуну ехъуэхъуащ.

КъБР-м и Iэтащхьэ КIуэкIуэ Казбек лэ-
жьыгъэ IуэхукIэ хуэзащ УФ-м цIыхухэм я 
хуитыныгъэмрэ зэпэщыныгъэмрэ кIэ-
лъып лъынымкIэ и къудамэу КъБР-м 
щыIэм и унафэщI Пагуэ Жыраслъэн.

ЩIЫНАЛЪЭМ и УнафэщIым зыщигъэ-
гъуэзащ 2024 гъэм республикэм щыIа са-
нитар-эпидемиологие щытыкIэр зыхуэдам-
рэ цIыхухэм я хуитыныгъэр хъумэнымкIэ 
ирагъэкIуэкIа Iуэхухэмрэ. Апхуэдэу и гугъу 
ящIащ республикэм и районхэм «Псы къа-
бзэ» къэрал проектыр зэрагъэзэщIам 

 кърикIуахэм. Тепсэлъыхьащ узыфэ зэ-
рыцIалэхэр зыпкърыт сымаджэхэр процен-
ти 9,7-кIэ нэхъ мащIэ зэрыхъуам, абы и 
щхьэусыгъуэр зэлъытам. АдэкIи а Iуэхур 
зэ ры рагъэфIэкIуэным щIэгъэхуэбжьауэ 
иужь итынущ. 

ЗэIущIэм наIуэ зэрыщыхъуамкIэ, щIына-
лъэм и санитар-эпидемиологие щытыкIэр 
зэпIэзэрытщ. ЕджакIуэхэр шхын пщтыркIэ, 
шынагъуэншэ хьэпшыпхэмкIэ къызэгъэ-
пэщыныр, Iуэхутхьэбзэхэр яхуэщIэнымкIэ 
цIыхухэм я хуитыныгъэр хъумэныр адэкIи 
кIэлъыплъыныгъэ ткIийм щIагъэтынущ.

«Адыгэ  псалъэр»  
къезыгъэхьхэм  

папщIэ
2025 гъэм и япэ илъэс 

ныкъуэм щIэджы кIа-
кIуэ хэм яIэры хьэну га-
зетхэм рэ журналхэмрэ 
Iэ щы щIадз зэманым 
къы пещэ. «Адыгэ пса-
лъэ» газетыр зыIэ ры-
хьэну хуейхэм хъыбар 
фыдогъащIэ - ар къев-
гъэхьын папщIэ Iэ щы-
щIэвдз хъунущ Урысей 
пощтым и дэтхэнэ Iуэху-
щIапIэми.

Мази 2-м «Адыгэ пса-
лъэ» газетым и уасэщ:

унэм ныфхуахьыну 
фы  хуеймэ - сом 360-рэ 
кIэпIейкIэ 70-рэ;

фэ езым пощтым къы-
щыф щтэжынумэ - сом 
329-рэ кIэ пIейкIэ 18-рэ.

Ди индексыр П5894

гъэкIын щIидзэныр къалэ-
ну къэуващ. 

Патрушев Дмитрий къы-
хигъэщащ Урысейм Iуэху-
гъуэ щхьэхуэхэм ехьэлIауэ 
къы щыщIагъэкI транспор-
тыр псынщIэу зе кIуэу, щIы-
уэпсым зэран хуэмыхъуу, 
ди къэ ралым и щIыпIэ 
 псоми езэгъыу, уасэкIи 
 мы лъапIэу зэрыщытып-
хъэр. 

Къэбэрдей-Балъкъэрыр 
кIэрыхубжьэ рыху быдэхэр 
дэзыш машинэхэмкIэ 
 нэхъыфIу къызэгъэпэща 
щIы  налъипщIым язщ. 
Илъэс блэкIам Iуэхугъуэ хэ-
хам хуэу нэтIа техникэ 15 
къищэ хуащ республикэм, 

псори зэхэту транспорт хэха 
78-м нэс иIэщ. ИтIани, шэч 
хэлъкъым, мурад пыухыкIа-
хэр нэхъ тыншу къехъу лIэн 
пап щIэ, щIыналъэм ап-
хуэдэ маши нэхэр нэхъыбэу 
иIэмэ, зэрынэхъыфIым. 

ЗэIущIэм щытепсэ лъы-
хьащ кIэрыхубжьэрыху бы-
дэхэр Iузыш машинэхэм 
папщIэ инфраструктурэ зэ-
рызэгъэпэщын, пхъэнкIий 
щызэхуахьэс контейнерхэр, 
ахэр здагъэувыну щIы пIэ-
хэр, зэре лэ жьы ну Iэмэп-
сымэхэр ирикъуу яIэн зэ-
рыхуейм. Республикэм 
абы хэм я бжыгъэр хагъэ-
хъуэным щолэжь. 

Илъэсыр имыух щIыкIэ, 
республикэм пхъэнкIий бы-
дэхэр дэшыным теухуауэ 
хабзэщIэхэр къыщащтэ-
нущ, щIыналъэм щылажьэ 
IуэхущIапIэхэм я лэжьы-
гъэр нэхъ тыншу къызэгъэ-
пэща хъун папщIэ. 

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

ПсапащIэ

Зыгъэхьэзырар
ЩХЬЭЩЭМЫЩI  Изэщ.

Дунейм 
щыхъыбархэр

Куэдым  ущыгугъыу,
мащIэм  зыхыумыгъэкIыж.

Лъэпкъ Iущыгъэ:

Сумомрэ мас-рестлингымкIэ республи -
кэ зэхьэзэхуэ Налшык къалэм щекIуэкIащ. 
Ар теухуауэ щытащ дзэ Iуэху хэхам хэтхэр 
дэIыгъыным. ПсапащIэ Iуэхум хэтащ Шэ-
джэм, Бахъсэн, Налшык къалэхэм, Къубэ-
Тэбэ, ПсыкIэху, Жэмтхьэлэ Ипщэ, Къулъ-
къужын Ипщэмрэ Ищхъэрэмрэ, Малкэ 
 къуажэхэм я спортсмени 100-м щIигъу. 

ЗЭХЬЭЗЭХУЭХЭР къызэзыгъэпэщар 
 КъБР-м сумомрэ мас-рестлингымкIэ и фе-
дерацэм и унафэщI Гъубж БетIалщ, КъБР-м 
СпортымкIэ и министерствэр къыдэIэпы-
къуу. ЗэIущIэхэр зэпэщхьэхуэу утыкуитIым 
щра гъэкIуэкIащ икIи абыхэм къыхэкIа ахъ-
шэр «Лъэпкъ фронт. Псори текIуэныгъэм 
 папщIэ» псапащIэ фондым иратащ, езы 
спортсменхэр медалхэмрэ щIыхь тхылъхэм-
кIэ ягъэпэжащ. 

«ЗэIущIэхэр гъэщIэгъуэну екIуэкIащ, спорт-
сменыщIэ куэд абыхэм зэрахэтам къыхэ -
кIыу. Псом хуэмыдэу хъыджэбзхэр щыкуэ-
дащ мас-рестлингымкIэ зэхьэзэхуэм. Дэт-
хэнэ зыри текIуэныгъэм хущIэкъурти, зэIу-
щIэхэр гуащIэу щытащ. Абы и фIыгъэкIи, 

сумомкIи, мас-рестлингымкIи зэхьэзэхуэхэр 
зэрекIуэкIам уакIэлъыплъыну нэхъ гъэщIэ-
гъуэн хъуат. 

Мыпхуэдэ унэтIыныгъэ иIэу мыр ди япэ 
лъэбакъуэу аращ. ДяпэкIи дыхущIэкъунущ 
псапащIэ Iуэхухэр нэхъыбэрэ зэредгъэ-
кIуэкIыным», - жиIащ Гъубж Беслъэн. 

Зэхьэзэхуэхэм кIэлъыплъащ дзэ Iуэху хэ-
хам и ветеранхэу Коваленкэ Роман, Мату Му-
рат, Габидов Марат, Тау Амир сымэ икIи къы-
хэжаныкIахэм саугъэтхэр абыхэм иратащ. 

КъимыдэкIэ, Гъубж Беслъэн къызэры-
хигъэщамкIэ, республикэм нобэ щолажьэ 
мас-рестлингымкIэ секцэу 11-рэ сумомкIэ - 
4-рэ икIи абыхэм я фIыгъэкIэ Iэмал щыIэщ а 
спорт лIэужьыгъуэхэм щIалэгъуалэ нэхъы бэ 
драгъэхьэхыну. ИджыпстукIэ, федерацэм и 
лэжьыгъэ нэхъыщхьэр УФ-м пашэныгъэр 
къыщыхьыным хуэунэтIауэ мы гъэм екIуэ-
кIыну зэхьэзэхуэхэм спортсменхэр хуэгъэ-
хьэзырынырщ. Апхуэдэуи гугъэ щыIэщ, пса-
пащIэ Iуэхухэр зи лъабжьэ спорт зэпеуэхэр 
илъэс къэс зэхаублэну, цIыху нэхъыбэ абы-
хэм къыхашэну. 

КЪАНШЫУЕЙ  Алим. 

ТекIуэныгъэр Иныр илъэс 
80 щрикъу мы илъэсым псо-
ри нэхъ набдзэгубдзаплъэу 
дыхоплъэж Хэку зауэшхуэр 
ди щIыналъэм къызэ ры-
лъэIэса щIыкIэр дигу къэзы-
гъэкIыж тхыдэ напэ кIуэцI-
хэм. 

НОБЭ зи гугъу тщIыну Тэрч 
районым хыхьэ Акъбащ Ип-
щэм зэрыпхъуакIуэхэм къы-
щагъэна лъэужь гущIэ гъун-
шэхэрщ. КъБАССР-м и архи-
вым ехъумэ абы теухуа сатыр-
хэр. Адыгэбзэм къидгъэзэгъа 
мы дэфтэрым узыщрихьэлIэ 
унэцIэхэм дэ къы д жаIэшхуэ 
щымыIэ пэтми, хэт ищIэрэ, 
гур зыгъэхыщIэ а сатырхэр зи 
унэкъуэщхэр е зи благъэхэр 
къэзыцIыхужхэм я унагъуэ 
тхыдэр зэрырагъэ къужыну Iэ-
мал яхуэхъункIи хъунщ. 

«Акъбащ Ипщэм нэмыцэ-
фашист зэрыпхъуакIуэхэр 
къы зэрыдыхьэрэ, 1942 гъэм и 
щэкIуэгъуэм щегъэжьауэ, 
 хъунщIэныр зи нэрыгъ фа-
шист армэм и сэлэтхэм ма-
мыру псэуа совет цIыхухэм 
 леишхуэ ирахащ, - дыкъыщо-
джэ зи гугъу тщIы дэфтэрым. 
- Япэ махуэм къыщыщIэдза-
уэ, цIыхубэр зэхэзехуэн ящIат 
абыхэм, жылэм хьэкIэкхъуэ-
кIэм хуэдэу хущыту. Гестапэм 
и штаб нэхъыщхьэр Тэрч рай-
оным хиубыдэ Акъбащ Ип-
щэм пэмыжыжьэу, Тамбовскэ 
къуажэм къыщызэрагъэпэ-
щати, щэкIуэгъуэм и 6-м къуа-
жэдэсхэр къаубыдурэ ягъэ-
тIысын щIадзащ. А махуэм 
щегъэжьауэ дыгъэгъазэм и 2 
пщIондэ, я мурад ерухэмкIэ 
совет цIыхубэр дакъузэн пап-
щIэ, нэмыцэ зэрыпхъуакIуэ-
хэм къагъэсэбэпащ езыхэм 
жыIэщIэ яхуэхъуа полицай 
епцIыжакIуэхэр икIи гестапэм 

Къэбэрдей-Балъкъэрым Промышлен-
нос тымкIэ, энергетикэмрэ сатумкIэ и ми-
нистерствэм щекIуэкIа зэIущIэм щыхэ-
плъэжащ 2024 гъэм IэнатIэм и лэжьыгъэм 
кърикIуахэм, апхуэдэуи яубзыхуащ ды зэ-
рыт илъэсым ягъэзэщIэну къапэщылъ 
 къалэнхэр. 

МИНИСТЕРСТВЭМ и унафэщI Iэхъуэбэч 
Щамил къыщыпсалъэм къыхигъэщащ 2024 
гъэм щIышылэм къриубыдэу республикэм и 
промышленнэ индексыр абы ипэ ита илъэ-
сым елъытауэ проценти 121,4-рэ хъууэ зэ ры-
щытар, иджы ар проценти 132,3-рэ зэры-
хъуар.

«Промышленнэ индексым зэрыхэхъуэм и 
куэдагъымкIэ Кавказ Ищхъэрэм и щIына-
лъэхэм я деж Къэбэрдей-Балъкъэрым япэ 
увы пIэр нэгъабэ щиIыгъащ, продукцэхэр 
къы щIэзыгъэкI, абыхэм елэжь IэнатIэхэр 
хэту», - жиIащ министрым.

Республикэм къыщыщIагъэкIауэ нэгъуэщI 
щIыпIэхэм продукцэу сом мелард 22-м нэ-
благъэ и уасэ нэгъабэ хурагъэшащ, продук-
цэхэм елэжьхэм - сом мелард 49-рэ и уасэ. 

«2024 гъэм хагъэхъуащ щыгъыну, тхы-
лъымпIэу, тхылъымпIэм, хьэфэм, пластмас-
сым къыхэщIыкIахэу, ухуэныгъэм ирахьэлIэ 

пкъыгъуэу, къэнжалу, электрикэ оборудо-
ванэу, электроннэ Iэмэпсымэу, нэгъуджэу, 
н.къ. къыщIагъэкIахэми я куэдагъым», - къы-
хигъэщащ Iэхъуэбэчым. 

Псори зэхэту нэгъуэщI щIыналъэхэм хура-
гъэшахэм я куэдагъкIэ гъущIым къыхэщIы-
кIауэ щымыт минерал продукцэхэм, компью-
терхэм, электроннэ Iэмэпсымэхэм, нэгъу-
джэхэм, гъущIхэкIхэм (машинэхэмрэ обру-
дованэхэмрэ хэмыту) бжьыпэр яубыдащ. 
Про мышленность псынщIэм иужьрей илъэс-
хэм жыджэру зэрызиужьми зэIущIэм хэта -
хэм гу лъаригъэтащ министрым.

«IэнатIэм промышленнэ IуэхущIапIэу 84-
рэ, уней IуэхущIапIэу 180-рэ нобэкIэ щола-
жьэ. Лэжьыгъэ IэнатIэхэмкIэ абыхэм къы щы-
зэгъэпэщащ цIыху мини 3-м щIигъу, я 
 улахуэхэри ику иту сом мин 55-м нэблэгъащ 
2024 гъэм. Езы IуэхущIапIэхэри лэжьыгъэкIэ 
процент 70 - 100-кIэ къызэгъэпэщащ», - жи-
Iащ Iэхъуэбэч Щамил.

Апхуэдэуи министрым къыхигъэщащ 
къыщIагъэкI продукцэхэм я куэдагъым нэ-
гъабэ зэрыхэхъуам республикэм щылажьэ 
къэ рал, щIыналъэ программэхэм, пэ хуэ-
щIэхэм я фIыгъэ зэрыхэлъыр, экспорт унэ-
тIы ныгъэми абыхэм зэрызрагъэужьыр.

ХЬЭЩЫКЪУЕЙ  Олег.

(КIэухыр. ПэщIэдзэр 1-нэ нап.).

ЗэIущIэм къыщыпсэлъащ КъБР-м узын-
шагъэр хъумэнымкIэ и министр Къалэбатэ 
Рустам. Абы къыхигъэщащ Къэбэрдей- 
Балъкъэрыр 2019 гъэм къыщыщIэдзауэ 
«Узыншагъэр хъумэн» лъэпкъ Iуэхум хыхьэ 
федеральнэ проектхэм («Медико-санитар -
нэ дэIэпыкъуныгъэр зэрыратым зегъэу-
жьын», «Узыншагъэр хъумэнымкIэ и IэнатIэр 
егъэ фIэкIуэн» Iуэхухэри ящIыгъуу) зэры-
хэтыр.

- Гъэ къэс республикэр щIыналъэ нэхъ па-
шэхэм ящыщщ лъэпкъ Iуэхухэм къыщы-
гъэлъэгъуахэр зэрыдгъэзащIэмкIэ. А лэ-
жьыгъэм 2025 гъэми пыдощэ, - жиIащ ми-
нистрым. - «ГъащIэм и кIыхьагъым пыщэн» 
лъэпкъ IуэхущIэм хыхьэу, иужь дитщ «Ам-
булаторэхэмрэ поликлиникэхэмрэ зэрызра-
гъэужь» программэм. Нэгъабэ Iэмэпсымэ 
26-рэ автотранспорт 14-рэ къызэрытIэры -
хьэну зэгурыIуэныгъэхэм Iэ щIэддзащ. Iуэху-
щIапIэу 8 зыхуей хуэдгъэзэнущ, амбулато-
рэщIэуи 8 духуэнущ. А Iуэхухэм текIуэдэнущ 
сом мелуан 508-рэ. Район поликлиникэхэм 
Iэмэпсымэ 21-рэ яIэрыдгъэхьащ, абыхэм 
яхэтщ маммографу блырэ, ультразвук Iэмэ-
псымэу щырэ. Лэжьыгъэхэм щоужьэрэкI 
Свет ловодскэ, Белэ Речкэ, Кэнжэ къуажэхэм 
щаухуэ амбулаторэхэми. 

Iуэхугъуэ нэхъыщхьэхэм ящыщу минист-
рым къигъэлъэгъуащ Налшык къалэм ща-
ухуэ поликлиникэщIэр. Ухуэныгъэр и кIэм 
 нагъэсащ, Iэмэпсымэхэмрэ унэлъащIэхэм-
рэ щIагъэувэ. IуэхущIапIэм Налшык къалэм 
и поликлиникэ №1-р, цIыхубз консультацэм-
кIэ IэнатIэр (Кировым и уэрамым тетыр) хэ-
тынущ. КъищынэмыщIауэ, я мурадщ Эн-
доскопиемкIэ, Узыншагъэр егъэфIэкIуэ жы-
нымрэ лышх узыфэ зиIэхэм щадэIэпыкъун 
центрхэр абдеж къыщызэIуахыну. 

Поликлиникэхэр IэмэпсымэхэмкIэ къы зэ-
ры зэгъэпэщам и гугъу щищIым, Къалэбатэм 
жиIащ нэхъ хуэныкъуэхэм деж къыщыщIа-
дзэурэ флюорографхэр, маммографхэр, 
рентген, ультразвук Iэмэпсымэхэр, эндоскоп-
хэр къызэращэхуар, гумрэ лъынтхуэхэмрэ я 
щытыкIэр къызэрапщытэхэр зэрызэрагъэ-
пэщар. Иджырей Iэмэпсымэхэм акъыл Iэ ры-
щIыр къызэрыщыгъэсэбэпам и фIыгъэкIэ, 
къэхутэныгъэхэм къагъэлъагъуэр нэхъ тэ-
мэму яубзыхуф.

Министрыр тепсэлъыхьащ «КъБР-м ме-
дико-санитарнэ дэIэпыкъуныгъэр цIыхухэм 
зэ рылъагъэIэсым зегъэужьын» щIыналъэ 
Iуэхум хыхьэу зэфIагъэкIам. Къуажэ нэхъ 
пхыдзахэмрэ нэхъ мащIэ зыдэсхэмрэ щып-
сэухэм, зи ныбжьыр илъэс 65-м щхьэдэхахэм 
я узыншагъэр къапщытэн папщIэ, 2024 гъэм 
дохутырхэр апхуэдэ щIыпIэхэм 906-рэ кIуащ, 
цIыху мин 28-рэ 854-м еплъащ. Флюоро-
графхэмкIэ къызэгъэпэща, ягъэIэпхъуэ 
транс портхэм хуэдэу 8-м цIыху мин 60-м 
нэблагъэм я узыншагъэр къыщапщытащ, 
цIы хубз мин 12,4-м я узыншагъэм щрагъэп-
лъащ маммограф зэрыт апхуэдэ маши нэхэм. 

Министрым зэрыжиIамкIэ, нэгъабэ нэ-
хъыбэу цIыхухэм яIа узыфэхэр епхауэ щытащ 
лъыр зэрызекIуэм, етIуанэ увыпIэр иIыгът зэ-
рыбауэм зэран хуэхъухэр, ещанэт лъатэмрэ 
кIэтIийхэмрэ, еплIанэу - эндокриннэ узыфэ-
хэр, етхуанэр псантхуэм ехьэлIат. 

Къалэбатэм къыхигъэщащ лышх узыфэхэр 
зиIэхэр нэхъ пасэу къахутэным жыджэру 
зэрелэжьри. 

Балигъ ныбжьым нэмысахэм я узынша-
гъэм щыкIэлъоплъ республикэм и медицинэ 
IуэхущIапIэу 11-м. 2024 гъэм зи узыншагъэ 
къапщытахэр 203 114-рэ мэхъу. Сабий мин 
24-рэ 121-м я нэIэ трагъэтыну ятхащ. Балигъ 
ныбжьым нэмысахэм я процент 57,7-р 
узыншэу, процент 35-м узыфэхэр яIэнкIэ шы-
нагъуэ пылъу къагъэлъэгъуащ, адрейхэм 
еIэзэн хуейуэ къыщIэкIащ. 

Министрыр къытеувыIащ «Диабетым зэ-
рыпэщIэт» Iуэхур зэрагъэзащIэм. Абы тещIы-
хьауэ республикэм къыIэрохьэ сом мелуан 
54,8-рэ.

Гулъытэ зыхуэщIыпхъэхэм ящыщу къэп-
сэлъам къигъэлъэгъуащ «ЦIыхухэр гъащIэ 
узыншэ зэрырахьэкIынум къыхуеджэнымрэ 
зэран зэрызыхуэхъуж хьэлхэр зыхегъэ ны-
нымрэ» щIыналъэ Iуэхур. Ар гъэзэщIа хъун 
щхьэкIэ, щIыналъэ IуэхущIапIэхэр псори зэ-

гъусэу абы елэжьын хуейщ. Къищынэмы-
щIауэ, Къэбэрдей-Балъкъэрым щагъэзащIэ 
«Демография» лъэпкъ Iуэхум хыхьэ «Нэ-
хъыжьхэр» щIыналъэ Iуэхур. 

Дызэрыт илъэсым я мурадщ республикэм 
«Унагъуэ», «ГъащIэм и кIыхьагъым пыщэн» 
Iуэхухэр щагъэзэщIэну. Абыхэм текIуэдэнущ 
сом мелуан 961-рэ. Псори зэхэту КъБР-м 
Узыншагъэр хъумэнымкIэ IэнатIэр лъэпкъ 
Iуэхуу 9-м елэжьынущ.

Егоровэ Татьянэ щIэупщIащ поликлини-
кэхэр зыхуей щыхуагъазэ лъэхъэнэм цIыху-
хэм дэIэпыкъуныгъэр зэрагъуэт щIыкIэм. 
Абы псом хуэмыдэу къигъэлъэгъуащ Шэ-
джэм районым щыпсэухэр мы зэманым 
 гугъуехьхэм зэрыIууэр.

Къалэбатэм жиIащ IэнатIэ къэс Iуэху 
бгъэдыхьэкIэ щхьэхуэ зэриIэр. Ауэ Налшык 
къалэм елъытауэ (зэгъэпэщыжыныгъэхэр 
зэуэ псоми щемыкIуэкIыу, илъэситхум зэ-
рытрагуэшам хуэдэу), районхэм апхуэдэ Iэ-
мал щаIэкъым, лэжьыгъэр зэблэкIыгъуитI-
щыуэ зэфIах, ягъэIэпхъуэ медицинэ дэIэпы-
къуныгъэхэр къагъэсэбэп.

Республикэм и хабзэубзыху IуэхущIапIэм и 
УнафэщIыр къытеувыIащ Анзорей къуа-
жэмрэ Нарткъалэрэ я медицинэ IуэхущIа-
пIэхэр транспорткIэ тэмэму зэрызэпымы-
щIам епха гугъуехьхэм, Лъэныкъуэ куэд къы-
зэщIэзыубыдэ район зэхуаку сымаджэщым   
и хирургие къудамэмрэ лъхуапIэмрэ зыхуей 
зэрыхуэгъэзапхъэм. Апхуэдэуи къаIэтащ са-
бийхэм зэрыбауэм ехьэлIауэ узыфэхэр щIа -
Iэ щхьэусыгъуэхэр, поликлиникэхэр IэщIа-
гъэлI щхьэхуэхэмкIэ, псалъэм папщIэ, МРТ 
зыщIхэмкIэ, къызэрызэгъэпэща щIыкIэр, нэ-
гъуэщIхэри.

КъБР-м и Парламентым Егъэджэныгъэм-
кIэ, щIэныгъэмкIэ, физическэ щэнхабзэм -
кIэ, спортымрэ щIалэгъуалэм я IуэхухэмкIэ и 
комитетым и унафэщI Емуз Нинэ жиIащ 
цIыхухэм хабзэубзыху IуэхущIапIэм зыкъы-
зэрыхуагъазэр сабий поликлиникэхэм яIэ 
 гугъуехьхэмкIэ. Ар щIэупщIащ зэфIэкI зиIэ 
IэщIагъэлIхэр яIэрэ ямыIэрэ. Министрым 
жиIащ «Къуажэ дохутыр» программэм и 
фIыгъэкIэ, къызэрызэрагъэпэщар IэщIа-
гъэлI хэр нэхъ зыхуримыкъуу щыта IуэхущIа-
пIэхэр. Абы къыхигъэщащ сабий дохутыру 
еджэхэм я бжыгъэми зэрыхэхъуар, ар къэ-
кIуэну зэманым къазэрыщхьэпэнур.

КъБР-м и Парламентым щыIэ «Захуагъэ 
здэ щыIэ Урысей - Пэжым и телъхьэ» фрак-
цэм и унафэщI Кебеков Владимир минист-
рым зыхуигъэзащ Уэзрэдж къуажэм дэт по-
лик линикэм и лэжьэкIэр и нэIэм щIигъэувэ-
ну. 

КъБР-м и Парламентым ЛэжьыгъэмкIэ, 
социальнэ политикэмкIэ, узыншагъэр хъу-
мэнымрэ ветеранхэм я IуэхухэмкIэ и коми-
тетым и унафэщI Къэжэр Хъусен жиIащ 
иужьрей зэманым къалэхэми къуажэхэми я 
медицинэ IуэхущIапIэхэр егъэфIэкIуэным 
ехьэлIауэ лэжьыгъэшхуэ зэрекIуэкIыр. Ап-
хуэдэуи абы къыхигъэщащ операцэ нэхъ 
 гугъухэр егъэкIуэкIынымкIи ехъулIэныгъэхэр 
зэраIэр.

УФ-м и сенатор Ульбашев Мухьэрбий 
 КъБР-м Узыншагъэр хъумэнымкIэ и минис-
терствэм фIыщIэ хуищIащ ирагъэкIуэкI 
лэжьыгъэм папщIэ, икIи дыщIигъуащ Нал-
шык къалэм и езанэ поликлиникэм и унэщIэр 
къызэIуахмэ, ехъулIэныгъэфIхэр зэраIэнур.

*   *   *
ЗэIущIэм нэгъуэщI Iуэхугъуэхэми щы теп-

сэлъыхьащ. Абдеж къыщыхалъхьащ КъБР-м 
и Парламентым и зи чэзу зэIущIэр мэ лы-
жьыхьым и 24-м ирагъэкIуэкIыну. 

Депутатхэр хэплъащ «КъБР-м и хеящIэхэм 
я коллегием жылагъуэм я лIыкIуэхэр зэры-
хагъэхьэ щIыкIэм теухуауэ» КъБР-м и За-
коным зэхъуэкIыныгъэхэр хэлъхьэным и 
IуэхукIэ» республикэ законым и проектым, 
щэхуакIуэхэм я хуитыныгъэхэр хъумэным, 
хьэуам и къабзагъэм зэрыкIэлъыплъым, 
егъэджэныгъэм, УФ-м щыпсэу лъэпкъхэм я 
щIэиным теухуа федеральнэ законхэмрэ 
 нэгъуэщI щIыналъэхэм я жэрдэмхэмрэ. 

ЗэIущIэм къыщыхалъхьащ КъБР-м и 
 МЧС-мрэ щIыпIэ унафэр зехьэнымкIэ Iэна-
тIэхэмрэ я лэжьакIуэхэм КъБР-м и Пар-
ламентым и ЩIыхь тхылъ иратыну. 

КъБР-м и Парламентым и
 пресс-IуэхущIапIэ.

«Къэбэрдей-Балъкъэрым и муници-
пальнэ щIыналъэхэм я совет» зэгухьэны-
гъэм (АСМО) и правленэр КъБР-м и Прави-
тельствэм щызэхыхьащ. ЗэIущIэм Iуэху-
гъуэ зыбжанэ щызэпкърахащ, ассоциа -
цэм и щIыхь тхылъ зыхуагъэфэщэну 
де путатхэмрэ район администрацэхэм я 
лэжьакIуэхэмрэ я цIэ къыщраIуащ.

ЩIЫНАЛЪЭ мыхьэнэ зиIэу зэфIэхып-
хъэхэм ятеухуауэ республикэм и къуажэхэм 
къыщысэбэпы ну чэнджэщхэм я IуэхукIэ 
къэп сэлъащ КъБР-м и АСМО-м и правленэм 
и унафэщIым и къуэдзэ, Май районым и 
 администрацэм и унафэщI Саенкэ Татьянэ.
Абы къыхилъхьащ щхьэж нэхъ зыгъэпIейтей 
Iуэхугъуэхэр зэхагъэкIын папщIэ къуажэ ад-
министрацэхэм я унафэщIхэм папщIэ анке-
тэхэр зэхэгъэувэн, къуажэ унафэщIхэр зы хэт 
семинархэр егъэкIуэкIын хуейуэ. Саенкэ Та-
тьянэ жиIар къалъытэри, къуажэ админи-
страцэхэм я унафэщIхэм къалэн щащIащ я 
лэжьыгъэр мазэм, илъэс ныкъуэм, илъэсым 
тещIыхьауэ яубзыхуну; администрацэхэм я 
унафэщIхэр къуажэдэсхэм щаIущIэну ма-
хуэхэмрэ сы хьэтхэмрэ ягъэбелджылыну; 
 къуажэ администрацэхэм я лэжьыгъэр хъы-
барегъащIэ  IэмалхэмкIэ къагъэлъэгъуэну. 

УФ-м и Президент Путин Владимир 2012 
гъэм мэкъуауэгъуэм и 10-м Унафэ къыдигъэ-
кIащ щIыпIэ самоуправленэм и махуэр къэ-
ралым зэрыщагъэлъэпIэнум теухуауэ. Ма-
хуэшхуэр трагъэхуащ мэлыжьыхьым и 21-м. 
«Къэбэрдей-Балъкъэрым и муниципальнэ 
зэгухьэныгъэхэм я советым» и гъэзэщIакIуэ 
унафэщI Маслов Николай къэпсэлъащ мы 
гъэм ар зэрыщагъэлъэпIэнум теухуауэ. Къы-
хигъэщащ ар мэлыжьыхьым 21-м щегъэ-
жьауэ 23 пщIондэ ирагъэкIуэкIыну зэраму-
радыр. Курыт еджапIэхэм щатынущ къуа жэм 
и тхыдэм теухуа дерс зэIухахэр, щэнхабзэм-
кIэ унэхэм щагъэлъэгъуэнущ концертхэр, му-
ниципальнэ лэжьакIуэхэр хэтынущ спорт 
зэхьэзэхуэхэм. 

Республикэм 2024 гъэм щекIуэкIа «Къуажэ 

нэхъыфI» зэпеуэм кърикIуахэр Маслов Ни-
колай игъэбелджылащ. Абы щытекIуащ 
 Бахъсэн районым хиубыдэ Къулъкъужын 
Ипщэр. ЕтIуанэ хъуащ Шэджэм райо ным 
хыхьэ Звёздный къуажэр. Ещанэ увыпIэр 
 лъагъэсащ Дзэлыкъуэ щIыналъэм и Сэр-
макъ къуажэм. 

«Къалэ администрацэ нэхъыфI» зэпеуэм 
бжьыпэр щиубыдащ Iуащхьэмахуэ районым 
хиубыдэ Тырныауз къалэм. 

«Муниципалитетым и унафэщI - бзылъху-
гъэ нэхъыфI» зэпеуэм нэхъыфIу къыщалъы-
тащ Май щIыналъэ администрацэм и 
унафэщI Саенкэ Татьянэ. Дипломант хъуащ 
Дзэлыкъуэ раоным хыхьэ Псынэдахэ къуа-
жэм и администрацэм и унафэщI ПщыукI 
Маринэрэ Налшык къалэ администрацэм и 
унафэщIым и къуэдзэ Дыгъужь Нателлэрэ. 

«КъБР-м и муниципалитетхэм я лэжьы -
гъэр нэхъыфIу къэзыгъэлъэгъуа хъыбаре-
гъащIэ IуэхущIапIэ нэхъыфI» зэпеуэм япэ 
увыпIэ щыхуагъэфэщащ Доткъул Сэфарбий 
зи  редактор нэхъыщхьэ «Баксанский вест-
ник»  газетым. ЕтIуанэ увыпIэр иратащ Хъа-
нычэ Зумадин зи редактор нэхъыщхьэ «Лес-
кенская газета»-м и редакцэм. ЕщIанэ увы-
пIэр лъысащ Юрченкэ Наталье зи унафэщI 
«Майские новости» газетым. Зэпеуэм и 
дипло манту ягъэбелджылащ «Зольские ве-
сти», Прохладненские известия» газетхэр. 

«Муниципалитетхэм я лэжьыгъэр нэхъы-
фIу къэзыгъэлъэгъуа пресс-IуэхущIапIэ» 
 зэпеуэм пашэ щыхъуащ Iуащхьэмахуэ щIы-
налъэм и пресс-IуэхущIапIэр. ЕтIуанэу къа-
лъытащ «Кабардино-Балкария» ВТК-м и 
«Му ниципальный вестник» телепрограм-
мэр. Зэпеуэм и дипломант хъуащ Бахъсэн 
муниципальнэ щIыналъэм и администрацэм 
и пресс-IуэхущIапIэр. 

Зэпеуэ зэхуэмыдэхэм пашэ щыхъуахэм 
щIыхь тхылъхэмрэ ахъшэ саугъэтхэмрэ ира-
тынущ ЩIыпIэ самоуправленэм и махуэм 
ирихьэлIэу. 

Тхыгъэри сурэтри  ГУГЪУЭТ Заремэ  ейщ. 

Медицинэ хуэIухуэщIэр
зэрагъэзащIэр

Нэмыцэ зэрыпхъуакIуэхэм 
Акъбащ Ипщэм щызэрахьа лейр
и лъэхъуэщым цIыхуи 10 ира-
дзауэ щытащ. Ахэр щэхуу 
къыщIашырт, зы километр 
хуэдизкIэ фIэкIа къуажэм пэ-
мыжыжьэ Дубки губгъуэм 
яшэрти, зралъхьэну мащэр я 
IэкIэ абдеж дыдэм къыщра-
гъэтIырт. Гестапэм и лъэ-
хъуэщым блэкIхэм зэхахырт 
лей зрах совет цIыху ягъэтIы-
сахэм я щэIухэри кIий макъ-
хэри. Дыкъыщыфлъыхъуэ -
нур мыбдежырщ жыхуаIэу, 
 Iэмал щагъуэтым деж, хьэп-
сым и дамэдазэхэмкIэ е нэ-
гъуэщI гъуэгу щэхукIэ гъэру 
яIыгъхэм мыдрей къуажэ дэс-
хэм хъыбар къыхурагъэ-
хьырт, я хьэдэхэр къыща-
гъуэтыжыну мащэр здэщыIэ 
щIыпIэр къыгурагъаIуэу. 

Дзэ Плъыжьыр къызэрыб-
лэгъам и хъыбар къэIуа нэ ужь, 
къуажэм дэкIыжын ипэ кIэ, 
нэмыцэхэм яубыдахэр зи          
гугъу тщIа щIыпIэм яшэри, 
удынышхуэ ирагъэшэчащ: я 
фэхэр зэгуагъэжащ, я нэхэр 
иращIащ, фоч дакъэкIэ яу бэ-
рэжьхэри, мащэм ирадзэжащ. 

Нэмыцэ зэрыпхъуакIуэхэр 
къуажэм дахужа, гестапэм и 
штаб нэхъыщхьэр Дзэ Плъы-
жьым зэхикъута нэужь, Дуб-
ки щIыпIэм деж щыщIалъхьа-
хэр хэтми зэхагъэкIын папщIэ, 
комиссэ зэрагъэпэщауэ щы-
тащ Тэрч районым и Советым 
и депутатхэм я унафэщI Гувэ-
жокъуэ ТIитIэ, 3-нэ нагъыщэ 

зиIэ дзэ дохутыр Шойхет, Дей 
къуажэм щыщ цIыху зыбжанэ 
яхэту. ЯукIахэр абдежым 
 кърашэлIа благъэхэм къа-
цIыхужауэ щытащ: 

1. Къэрэшей Лул Елмырзэ 
ипхъу, илъэс 63-рэ, ВКП (б)-м 
хэт, Орджоникидзе и цIэр зе-
зыхьэ колхозым и колхозхэт 
къызэрыгуэкI, Акъбащ Ип-
щэм щыщ. 

2. Къэрэшей Чамилэт Ды-
къуэ ипхъу, илъэс 75-рэ, ВКП 
(б)-м хэт, Орджоникидзе и 
цIэр зезыхьэ колхозым и кол-
хозхэт къызэрыгуэкI, Акъбащ 
Ипщэм щыщ. 

3. Дыкъуэ Билал Къарэ-
мырзэ и къуэ, илъэс 40, ВКП 
(б)-м хэт, Акъбащ лубзаводым 
и гуащIэрыпсэу, Акъбащ Ип-
щэм щыщ. 

4. Iусейн Iэбубэчыр Зэчрей  
и къуэ, илъэс 28-рэ, партым 
хэтакъым, Тэрч районым и 
НКВД-м и лэжьакIуэ, Акъбащ 
Ипщэм щыщ. 

5. Тэмэн Хьэутий Хьэмид и 
къуэ, илъэс 27-рэ, ВКП (б)-м 
хэт, Осоавиахимым и къуда-
мэу Курп райсоветым щыIэм   
и унафэщI, Акъбащ Ипщэм 
щыщ.  

6. Горчханов Исмэхьил Ис-
мэхьил и къуэ, илъэс 42-рэ, 
партым хэтакъым, Акъбащ 
луб заводым и комендант. 

7. Уэлджыр Хьэжбарэ Iэс-
хьэд и къуэ, илъэс 41-рэ, ВКП 
(б)-м хэт, Акъбащ къуажэм и 

депутатхэм я советым и уна-
фэщI.

8. КIыщ Батокъуэ Къасбот и 
къуэ, илъэс 83-рэ, ВКП (б)-м 
хэт, Орджоникидзе и цIэр зе-
зыхьэ колхозым и колхозхэт 
къызэрыгуэкI, Акъбащ Ип-
щэм щыщ. 

9. Щомахуэ Хьэжмурат Къэ-
рабагъ и къуэ, илъэс 45-рэ, 
ВКП (б)-м хэт, Акъбащ Ищ-
хъэрэм и парторганизацэм и 
секретарь. 

10. Токъу Хъанджэрий Хьэту 
и къуэ, илъэс 45-рэ, ВКП (б)-м 
хэт Орджоникидзе и цIэр зе-
зыхьэ колхозым и унафэщI, 
Акъбащ Ипщэм щыщ. 

Мащэм кърахыжа хьэдэхэм 
шэ уIэгъэ куэд дыдэ зэрате-
лъым нэмыщI, лей зэрыра -
хам и лъэужьи далъэгъуащ. 
Псалъэм папщIэ, зи ныбжьыр 
хэкIуэта бзылъхугъэ Къэрэ-
шей Лул и нэкIу сэмэгур сэкIэ 
зэгуэгъэжат, Iусейн Iэбубэчыр 
и щхьэкъупщхьэр, хуэбгъэфа-
щэ зэрыхъунумкIэ, фоч да-
къэкIэ зэхэущэбат. ГущIэ-
гъуншэу лей зэрырахар IупщIт 
Уэлджыр Хьэжбари: и нэ 
ижьыр кърахуат, и дзэхэр Iуау-
дат, и хьэдэм вакъи лъыгъ-
тэкъым, щыгъыни щыгътэ-
къым, и щIыфэм удынышхуэ 
телът. Леишхуэ ирахат КIыщ 
Батокъуи: и нэ сэмэгур къра-
хуат, и пщэ зэрытыпIэм уIэ -
гъэ куэдрэ удынышхуэрэ 
 телът.

Акъбащ Ипщэм щызэрахьа 
лейр зи Iэ къикIахэр: Тамбов-
скэм щыIа гестапэм и шта-
бым и унафэщI нэхъыщхьэ 
Гунрэ следователь нэхъыщ-
хьэ икIи комендант Чёрнэм-
рэщ. 

Дэфтэрыр зэрыпэжымкIэ 
щыхьэту къэувахэщ: Къэрэ-
шей Т., Бэгъуэт К., ЛIыуасэ М., 
Щомахуэ Р., КIыщ С. сымэ. 
Райсоветым и гъэзэщIакIуэ 
ко митетым и унафэщIымрэ 
сек ретарымрэ я унэцIэхэр 
зэхэщIыкIыгъуэкъым». 

Сыт мы дэфтэрхэр утыкум 
къыщIрахьэр жызыIэни щы-
Iэн кIэ хъунщ. Ауэ Акъбащ Ип-
щэ къуажэр нобэми и пIэ итщ. 
Мы цIэ-унэцIэхэр зезыхьэхэ-
ри абы дэсщ. ЦIыхугъэнша-
гъэм и хъыбарыр щIаджыр 
абы къызэрытрамыгъэзэн 
 Iэмал къагъуэтын папщIэщ. 
БлэкIам елъэпауэм нобэри 
хуэфащэкъым щIыжаIэр ара-
гъэнщ. 

Жыг зытехуэри пщIащэ        
зы техуэри мэгурым. Дэ «псы 
 къижтэкъыми, уэздыгъэр 
ягъэ ун кIыфIати» жытIэурэ, 
ды щIэтхьэусыхэн махуэ къэс 
къыдогъуэтыф. Зэзэмызэ 
укъэу выIэурэ узэгупсысын 
куэд дэлъщ мамыр махуэ 
къэс и щIыбагъым. Тхьэм ап-
хуэдэ гуауэ зыми иримыгъэ-
лъагъукIэ. 

ЧЭРИМ  Марианнэ. 

Дзэ Iуэху хэхам хэтхэр даIыгъ

Къэбэрдей-Балъкъэрым и мэкъумэшыщIэхэм джэш 
хъурейр хэсэн щIадзащ. Псалъэм къыдэкIуэу, Прох-
ладнэ щIыналъэм япэ гектар 500-м нобэкIэ ар щыха-
щIащ. Зэрыхабзэу, а къэкIыгъэ щхъуантIэм гектар мини 
5-м нэблагъэ республикэм щыхухах, мы гъэми а бжы-
гъэр  нэхъ мащIэ хъунукъым. 

ДИ щIыналъэм джэш хъурейр нэхъыбэу щызыщIэр кон-
серв заводхэрщ, адэкIи ахэр къезыхьэлIэжхэри, а ха-
дэхэкIыр къэнжал банкIхэм изылъхьэу тезыIуантIэхэри ахэ-
ращ - зэрыжаIэу, губгъуэм къыщыщIэдзауэ цIыхухэм я 
Iэнэм къытехьэху йолэжьхэр. 

УФ-м и Росстатым иджыблагъэ къызэритамкIэ, банкIхэм 
иралъхьэ джэш хъурейм хуэдэу тонн мин 16-м нэблагъэ 
Къэбэрдей-Балъкъэрым нэгъабэ къыщрахьэлIэжащ икIи 
Кавказ Ищхъэрэм и щIыналъэхэм псоми зэхэту яху-
зэфIэкIам и процент 90 мэхъу ар.

Урысей Федерацэм и щIыналъэхэм псоми зэхэту джэш 
хъурейуэ нэгъабэ къагъэкIам и куэдагъым и гугъу тщIымэ, 
етIуанэ увыпIэр ди республикэм иубыдащ. 

ХЬЭЩЫКЪУЕЙ Олег. ЩIыналъэхэм  я  зэпеуэм  кърикIуар

Я  зэфIэкIхэр  къапщытэж

Сирием хуаIэ
зэпыщIэныгъэхэр

УФ-м и Къэрал Думэм и 
УнафэщIым и къуэдзэ Ба-
баков Александр Каир щы-
хуэзащ Сирием и депутат -
хэм я палатэм и тхьэмадэ 
 Гибали Ханафи. ЗэIущIэм 
щытепсэлъыхьащ къэрали-
тIым я парламент зэпы щIэ-
ныгъэхэм зэрызрагъэужьы-
нум, абы къыдэкIуэуи хаб-
зэм тету лъэныкъуитIми я 
экономикэ, промышленнэ 
зэ хущытыкIэхэр зэрыра-
гъэфIэкIуэнум. 

ЗЭIУЩIЭР къыщызэIуихым, 
Гибали Ханафи къыхигъэ-
щащ Урысеймрэ Сириемрэ я 
президентхэм яку дэлъ зэ-
ныбжьэгъугъэ быдэм и фIы-
гъэкIэ къэралитIым полити -
кэ, экономикэ зэпыщIэныгъэ 
быдэхэр зэраIэр. Апхуэдэуи 
жиIащ дяпэкIэ парламентхэм 
я зэдэлэжьэныгъэм зэрызра-
гъэубгъунум и фIыгъэкIэ, эко-
номикэм и унэтIыныгъэ зэхуэ-
мыдэхэмкIэ проект гъэщIэ-
гъуэнхэр щагъэзэщIэфыну 
зэ рыщытыр.

ЛъэныкъуитIыр зэгурыIуащ 
нэхъ щIэх-щIэхыурэ зылъы-
гъуэзэну, гъунэгъуфI зэхущы-
тыкIэр промышленностым, 
энергетикэм, сатум зегъэу-
жьынымкIэ щхьэпэ зэрыхъу-
нури къагъэлъэгъуащ.

«Дэ ди къэралхэм зэбии-
ныгъэ яку дэлъакъым, ар 
дызэкъуэзыгъэувэ Iуэхугъуэ 
нэхъыщхьэщ. Тхыдэр зэ рыт-
лъытэр, абы хуэтщI пщIэр, 
къэралым къыщыхъу зэхъуэ-

кIыныгъэхэм дызэреплъыр 
зэтохуэ икIи дэ къыдолъытэ 
Сирием и щхьэхуитыныгъэр 
нэхъыбэху ди зэныбжьэгъу-
гъэр нэхъ куу хъуну», - жиIащ 
УФ-м и Къэрал Думэм и 
УнафэщIым и къуэдзэм.

НОБЭ

Гемофилием (лъыр пцIэ-
ным пыщIа узыфэщ) и ду-
нейпсо махуэщ

УФ-м Къэрал кIуэцI 
IуэхухэмкIэ и органхэмрэ 
къэрал кIуэцIыдзэхэмрэ я 
ветеранхэм я махуэщ

1927 гъэм къалъхуащ уэ-
рэджыIакIуэ, УФ-м щIыхь зиIэ 
и артисткэ КIуащ Верэ.

1929 гъэм къалъхуащ Со-
циалист Лэжьыгъэм и ЛIы-
хъужь, РСФСР-м щIыхь зиIэ и 
машинэухуэ Ахъуэхъу Анато-
лэ.

1955 гъэм къалъхуащ  
«Краснодарпроектстрой» 
Iуэху щIапIэм и унафэщIу щы-
та, Краснодар крайм и Хаб-
зэубзыху Зэхуэсым и депутат, 
УФ-м щIыхь зиIэ и ухуакIуэ 
Тутэрыщ Батырбий.

1971 гъэм къалъхуащ юри-
дическэ щIэныгъэхэмкIэ док-
тор, КъБКъУ-м и профес-          
сор, КъБР-м щIэныгъэхэмкIэ 
щIыхь зиIэ и лэжьакIуэ Дол 
Анжелэ.

Дунейм и щытыкIэнур
«pogoda.yandex.ru» сай-

тым зэритымкIэ, республикэм 
пшэр техьэ-текIыу щыщы-
тынущ. Махуэм хуабэр градус 
16 - 17, жэщым градуси 7 - 10 
щыхъунущ. ЩIым и малъ-
хъэдис щытыкIэм балли 5-кIэ 
зихъуэжынущ.



ТэмакъыщIэм къыщIэгъуэлъхьат
   гурыщIэ пщтырхэрЖылагъуэ Дызэкъуэту

«Махуэкум» и къыдэкIыгъуэр зыгъэхьэзырар
ШАЛ  Мухьэмэдщ.

Гулъытэ  хьэмэрэ  пщIэ?

Еджагъэшхуэми,
псэукIэмыщIэт

И  мыхьэнэр  инт

Урысей Федерацэм гъу-
нэгъу щIыналъэм щри-
гъэкIуэкI дзэ Iуэхугъуэ 
 хэхар (СВО) зэраублэрэ 
илъэс еплIанэр йокIуэкI. 
Къэралышхуэм и субъект-
хэм ящыщу зыри къэна-
къым а зэпэщIэувэны-
гъэм зи щIалэхэр зымы-
гъэкIуа. СВО-м лIыгъэрэ 
хахуагъэрэ къагъэлъа-
гъуэу хэтщ Къэбэрдей- 
Балъкъэрым и бынхэри. 
Ди щIыналъэм и унагъуэ 
куэдым я къуэхэр, щхьэ-
гъусэхэр, дэлъхухэр, адэ-
хэр Iутщ а зауэ IэнатIэ 
ткIийм, Хэкур, лъэпкъ на-
пэр яхъумэу, къикIуэт 
ямы щIэу. 

АРУАН щыналъэм хыхьэ 
Къэхъун жылэ Iумахуэм и 
щIалэхэм ящыщ куэд мы 
зэманым Iутщ зауэ IэнатIэ 
хьэлъэм. Абыхэм я цIэхэр 
мызэ-мытIэу къыщраIуэ 
 районым щызэхашэ хэ-
купсэ зэхыхьэхэм, хэкум и 
къыщхьэщыжакIуэу, хъу-
макIуэу щыт абыхэм ятеу-
хуат къуажэм дэт курыт 
школ №1-м (унафэщIыр 
Понэж ФатIимэщ) иджы-
бла гъэ къыщызэрагъэпэ-
ща зэхуэсыр. А еджапIэр 
илъэс зэхуэмыдэхэм къэ-
зыухауэ мы зэманым 
 СВО-м хэт щIалэхэм я цIэ-
хэр зытет, сурэтхэр зы фIэлъ 
плIанэпэ ин къы щы зэ Iуа-
хащ абы. Жыла гъуэ мы-
хьэнэшхуэ зиIэ а Iуэху гъуэм 
кърагъэблэгъат Аруан рай-
оным егъэджэ ныгъэмкIэ и 
IэнатIэм,  МВД-м, хабзэ-
хъумэ IэнатIэхэм, IэщэкIэ 
ЗэщIэузэда Къарухэм я ве-
теранхэм я щIыпIэ зэ-
гухьэныгъэм я лIыкIуэхэр, 
жылэм и нэхъы жьыфIхэр, 
зэхуэсыр зы теу хуа за-
уэлIхэм я адэ-анэхэр, щхьэ-
гъусэхэр, анэкъилъ ху хэр, 
бынхэр, нэ гъуэщIхэри. Ар 
ира гъэ кIуэкIащ еджапIэм и 
унафэщIым гъэсэ ныгъэ 
лэжьыгъэмкIэ и  къуэдзэ 
Езий Оксанэрэ гъэсэны-
гъэмкIэ и чэнджэ щэгъу 
Бжьыхьэ Данэрэ.

Школым и гупэм къит 
утыкушхуэри екIуу хуэщIат 
зэхуэсым: лъагэу Iэтауэ абы 
щыхуарзэ къэрал ныпхэр я 
гъуазэу абдеж щеувэкIат 
удз гъэгъарэ шар гъэпща 
зэмыфэгъухэмрэ куэду зы-
Iыгъ ныбжьыщIэхэр, гуп 
къэс я класс унафэщIхэр 
ящIыгъуу. Апхуэдэ хэIэтыкIа 
щытыкIэм хуэкIуэпсу зэ хуэ-
сыр къызэIуахащ УФ-м и 
къэрал гимнымкIэ. 

- Нобэ ди Хэкур щытыкIэ 
гугъум итщ. 2022 гъэм и 
 мазаем къэралыр къэуващ 
Донбассым и къыщхьэщы-
жакIуэу, и щхьэхуитыны-
гъэм и хъумакIуэу. Апхуэдэу 
щIидзащ илъэс еплIанэ 
 хъуауэ екIуэкI СВО-р, - жа-
Iащ зэхуэсыр езыгъэ кIуэкI-
хэм. - Мамырыгъэм и 
 хъумакIуэу нобэ зауэ Iэ-
натIэм Iутхэм мымащIэу 
яхэтщ ди курыт школым 
 щеджахэр. Я ныбжькIэ щIа-
лэми, абыхэм къагъэлъа-
гъуэ зауэ зэфIэкIышхуэ, 
лIыгъэрэ хахуагъэрэ 
яхэлъщ, я пщэрылъ къалэн-
хэр къызыхуэтыншэу ягъэ-
защIэ, зыхэтхэми щапхъэу 
щагъэлъагъуэ. 

Къэхъун дэт курыт еджа-
пIэ №1-р къэзыухауэ мы 
 зэманым зауэ IэнатIэм пэ-
рытхэм я бжыгъэр псори 
зэхэту цIыху 40-м нызэро-

хьэс. Абыхэм яхэтщ зауэр 
зэраублэрэ фронтым Iут-
хэри, уIэгъэ хъууэ зыгъэ-
зэжахэри, мы зэманым 
 уIэгъэщым щIэлъхэри. Я 
ныбжькIэ уеплъмэ, зауэ Iэ-
натIэм Iут а щIалэхэр илъэс 
23-м къыщыщIэдзауэ 55-м 
нэсу апхуэдэщ. Жылэм 
щыпсэу лъэпкъ щхьэхуэ-
хэм, унагъуэ зырызхэм къа-
хэкIами, ябгъэдэлъ щIэ-
ныгъэрэ IэщIагъэкIэ зэ-
мыщхьми, СВО-м хэт а щIа-
лэхэм ящыщ дэтхэнэми 
игури и псэри етауэ ехъумэ 
ди къэралым и щхьэхуи-
тыныгъэр, абы и къы щхьэ-
щыжакIуэ нэс хъуауэ. Къэ-
мылэнджэжу зи къалэныр 
зэфIэзых къэхъундэс щIа-
лэхэм ящыщ куэдым къы-
хуагъэфэщащ къэрал да-
мыгъэ лъапIэхэр, щытхъу, 
фIыщIэ тхылъхэр къаIэро-
хьэ абыхэм я адэ-анэхэм. 
ЗауэлIхэм яхэтщ зы уна-
гъуэм икIахэри. Апхуэдэхэщ 
Бжэмбахъуэ Арсен и къуэ-
хэу Азэмэтрэ Муратрэ, 
Бжьы хьэ СулътIан и къуэхэу 
Ислъамрэ Аслъэнрэ, Хьэ-
кIэнэгъу зэадэзэкъуэхэу 
 Русланрэ Темырланрэ, 
 Тэхъу Натбий и къуэхэу 
Амир, Руслан, Темур сымэ. 

АдэкIэ псалъэ зыхуа гъэ-
фэща Понэж ФатIимэ зэIу-
щIэм къеблэгъа псоми сэ-
лам гуапэ ярихащ икIи 
фIыщIэ ин яхуищIащ къуа-
жэри жылэри зэрыгушхуэ 
апхуэдэ бын зэрагъэсам 
 папщIэ.

- Къэралыр щытыкIэ 
 гугъум щихуа лъэхъэнэм 
абы и хъумакIуэ нэсу къэу-
ващ фи къуэхэу дэри бын 
пэлъытэ тхуэхъуа щIалэ-
хэр. Абыхэм къакъуэкIащ 
адыгэ лIым хэлъыпхъэ бы-
дагъэр, лIыгъэр, бэшэча-
гъэр, хахуагъэр. А псори зы 
махуэм къриубыдэу цIыхум 
зыхилъхьэ щэнкъым - фэ -
ри дэри ди лэжьыгъэм, 
гъэсэныгъэм къиша фIы-
гъуэщ ди щIалэхэм нобэ 
ядэтлъагъур, - жиIащ еджа-
пIэм и унафэщIым. - Адэ-
анэхэм фи бынхэр къыф-
хуихъумэну, щхьэгъусэхэр 
щхьэтепIэншэ мыхъуну, 
бынхэм я адэхэр ящхьэ-
щытыну, анэкъилъхухэри 
ялъ зыщIэтым щыгуфIы-
кIыжыну Алыхьым жиIэ. Зи 
уахътыр къэсу зи дунейр 
 зыхъуэжахэри ахърэткIэ 
 гуфIауэ къыщIэкIыну со-
лъаIуэ…

ТэмакъыщIэм къыщIэ-
гъуэлъхьа гурыщIэ пщты-
рымрэ нэхэм къекIуа нэпс 
гуащIэхэмрэ псэр щыпэ-
мылъэщ дакъикъэт ар… 

Зауэр зауэщи, абы зэб-
гъэдэту къыщызэдогъуэгу-
рыкIуэ гъащIэмрэ ажа-
лымрэ. Ди жагъуэ зэрыхъу-
щи, ажалыр Iэ щIыIэкIэ 
 къахэIэбащ къуажэм дэт 
езанэ курыт школым и 

гъэсэну щытахэми. Къэра-
лым и щхьэхуитыныгъэм 
щIэбэну я псэр ятащ Тхьэ-
гъэлэдж Елдар Хьэжму рид 
и къуэм, Сагандыков Тимур 
Жасавбай и къуэм, ШащIэ 
Мухьэмэд Хьэдис и къуэм. 
ЛIыгъэ яхэлъу бий ерум 
пэщIэта а зауэлI хахуэхэм 
зэхуэсым кърихьэлIа псори 
дакъикъэкIэ яхуэщыгъуащ. 
Я ахърэтыр нэху хъуауэ 
Алыхьым къыщIигъэкI… 
 Такъ Елдар Iэниуар и къуэр 
хъыбарыншэу кIуэдащ. А 
щIалэм теухуа хъыба рыфI-
кIэ догугъэ…

Аруан щIыналъэм и ве-
теранхэм я жылагъуэ зэ-
гухьэныгъэм и пашэ Езий 
Юрэ псэлъапIэр хуит щы-
хуащIым жиIащ бгырыс 
цIыхухъум хэлъыфыну хьэ-
лыфIхэм ящыщу пщIэр, 
лIыгъэр, хахуагъэр, къэмы-
лэнджагъэр щагъэунэху 
лъэхъэнэ ткIий дызэритыр. 

- Ди адэхэм, адэшхуэхэм 
Хэку зауэшхуэм и илъэс 
хьэлъэхэм зэрахьа лIы -
гъэм иджы пащэ я къуэ-
рылъхухэм, абыхэм къащIэ-
хъуа щIэблэм, - къыхигъэ-
щащ Езийм. - Уафэр 
 къащхъуэу щытын, дыгъэр 
гуапэу къыттепсэн щхьэкIэ, 
ди щIалэхэр зауэ псэ зэ-
пылъхьэпIэ IэнатIэ гугъум 
Iутщ нобэ, щIыр я уэншэ -
куу, уафэр я тепIэну. Ар дэ 
зэи тщыгъупщэ хъунукъым. 
Абыхэм дахуолъаIуэ Iэпсо-
лъэпсоуэ я унагъуэхэм къи-
хьэжыну, псори дызыщIэ-
хъуэпс текIуэныгъэр я 
Iэрылъхьэу. 

Хэкумрэ анэмрэ, лIы-
гъэмрэ хахуагъэмрэ ятеу-
хуа хэкупсэ уэрэдхэмрэ усэ-
хэмрэ куэду щыIуащ зэ-
хуэсым. Ахэр ягъэзэщIащ 
курыт школым и еджа-
кIуэхэм, абы и нэIэм щIэт 
сабий садым и гъэсэн 
цIыкIухэм. «Фыпсэу, ди хъу-
макIуэ щIалэхэ!» псалъэхэр 
псоми зэгъусэу зэдыжаIэу, 
ныбжьыщIэхэм шар гъэп-
ща зэмыфэгъухэр уэгум 
ираутIыпщхьащ, къызэхуэ-
сахэм я Iэгуауэм щIэту. 
АдэкIэ псори ирагъэблэ-
гъащ еджапIэм къыщызэ-
Iуаха ЛIыхъужьыгъэм и 
плIанэпэм щыгъуазэ зы-
хуащIыну, фэеплъ сурэт-
хэри зытрагъэхыну. 

- Зауэ IэнатIэ гугъур щIыхь 
пылъу мы зэманым езы-
хьэкI ди щIалэхэри къэрал 
унафэр зыгъэзащIэу а за-
уэм хэкIуэдахэри щапхъэ 
нэсщ къытщIэхъуэ щIэб -
лэм я дежкIэ, - жиIащ 
екIуэкIа псори къызэщIи-
къуэжу Понэж ФатIимэ. - 
Абыхэм я гъащIэр бэм я 
 гъуэгугъэлъагъуэу дапщэ-
щи щытынущ. Ди щIалэ -
хэм зэрахьэ лIыгъэмрэ 
 къакъуэкI хахуагъэмрэ дро-
гушхуэ дэри. 

ЖЫЛАСЭ Маритэ.

СЫТ ар къызыхэкIар? 
Нэхъыжьхэм хуащI пщIэм-
рэ гулъытэмрэ къагъэзэ-
жауэ ара, хьэмэрэ Iэма-
лыншагъэм ирихулIа?

Языныкъуэ IэщIагъэлI-
хэм къалъытэ апхуэдэ зэ-
хъуэкIыныгъэр нэхъыжь-
хэм лэжьыгъэм нэхъ зэ-
рыхащIыкIыр, ахэр иджы-
ри сэбэп зэрыхъуфынур 
къазэрыгурыIуам и Iэу-
жьу. Адрейхэм къехьэкI-
нехьэкI хэмылъу жаIэ Iуэху 
зезыхьэхэр апхуэдэ бгъэ-
дыхьэкIэм зэфIэува щы-
тыкIэм ирихулIауэ. «Пен-
сионерхэр къыщIащтэм и 
щхьэусыгъуэ нэхъыщхьэр 
лэжьакIуэхэр зэрахури-
мыкъурщ, апхуэдэу ахэр 
улахуэ нэхъ мащIэми арэ-
зы зэрытехъуэрщ, пщIэ 
зыхуамыщI IэнатIэри 
 ирахьэкIыну зэрыхьэзы-
рырщ» къыхегъэщхьэхукI 
УФ-м и Правительствэм и 
деж щыIэ Финанс уни-
верситетым и профессор 
Сафонов Александр.

Пенсионерхэр нэхъ я 
 гуапэу щрагъэблагъэ 
Iуэху тхьэбзэхэр щащIэ 
Iуэху щIапIэхэм, егъэ джэ-
ныгъэ IэнатIэм. Ахэр тын-
шу яхозагъэ сатум, IэщIа-
гъэ къыщыбгъэсэбэпын 
хуейхэм. Куэдым къалъы-
тэ нэхъыжьхэр бжыгъэ 
тех нологиехэми хуэ мы-
Iейуэ. Абыхэм къащы-
хуэныкъуэщ щIэныгъэмрэ 
егъэджэныгъэмрэ я Iэна-
тIэхэр. Мыбдеж къыщо-
мэщIэкI IэщIагъэлI нэхъ 
щIалэхэр.

Тхыдэм къыхэна цIыхушхуэхэм я къекIуэкIыкIар щихъхэм я 
псэукIам ещхьщ абыхэм ятеухуауэ тщIэр мащIэщ е зыри 
тщIэххэркъым, я Iэужьхэм, къызэранэкIа лэжьыгъэхэм махуэ 
къэс жыхуаIэм хуэдэу дажьэхэуэ пэтми. Абыхэм шэч гуэри 
хэмылъу яхэбгъэхьэ хъунущ тхыдэр къызэзыгъэдзэкIа Маркс 
Карл.

ИДЖЫПСТУ абы и цIэр куэдрэ къапсэлъэжыркъым, ауэ блэкIа 
зэман мыжыжьэм ди еджапIэ нэхъыщхьэхэм зы студенти къы-
щIигъэкIынутэкъым, щIэныгъэ коммунизмэмкIэ е политикэ эко-
номиемкIэ экзаменхэр имытауэ. Хэт хъуну атIэ апхуэдизу яIэта 
цIыхур?

1818 гъэм накъыгъэм и 5-м Трир нэмыцэ къалэм къащалъхуа 
Карл зыми хуэмыныкъуэу къэхъуащ. Абы и адэ Генрих нэхъ тэмэму 
жыпIэмэ, Хершел Леви Мордехай зи Iуэху дэкI уэчылт, лъэпкъкIэ 
журтт. Нэмыцэхэм яIэрыхьэн ипэкIэ Трир франджы къалэу щы -
тат. А къэралым пIыгъ диныр лъэпощхьэпо щыхуэхъуртэкъым 
уэчыл лэжьыгъэм, ауэ Германием бегъымбар Мусэ и Iумэтхэр 
щыхуиттэкъым абы пэрытыну. Карл и адэр динщIэкъутэкъым, 
арщхьэкIэ Хершел цIэр къигъанэри, лютеран члисэм екIуалIэ 
чристэн Генрих хъуащ.

И адэр хуабжьу хуеящ и къуэр езым и лъэужьым ирикIуэну, ауэ 
Карл фIэфIтэкъым хабзэхэр гукIэ зригъэщIэну, ар зыхуейр фи-
лософиерт. Бонн и университетым и юстицэ факультетым и сту-
денту ябжми, лекцэхэм зэзэмызэ фIэкIа екIуалIэртэкъым, зэ-
маным и нэхъыбэр щигъакIуэр «Стенли» каферт. Езым хуэдэу 
 унагъуэ къулейхэм къахэкIахэу 30 и гъусэу а ефапIэм «профес сор 
клуб» къыщызэIуахат. Адэ-анэхэм къыхурагъэхь ахъшэхэр ира-
гъэсыкIырт.

Генрих къищIауэ къыщIэкIынущ и къуэм зэманыр зэригъакIуэ 
щIыкIэр. Абы щыгъуэми, хэIущIыIу хъуат ар езым хуэдэ студентым 
щIакIуэкIапэм зэрыщезэуар. Сыт хуэдэу щытами, Берлин уни-
верситетым игъэIэпхъуащ аргуэру юриспруденцэр щиджыну. 
ЯпэщIыкIэ Карл апхуэдэуи ищIащ, ауэ иужькIэ Гегель Георг и 
гупсысэхэм дахьэхри, «Доктор» клубым хыхьащ. Гупым и пашэт 
 зэман дэкIыу цIэрыIуэ хъуахэу Фейербах Людвигрэ Бауэр Бруно рэ 
хуэдэ философ ныбжьыщIэхэр. Университетым кIуэжыртэкъым, 
Карл и дежкIэ хуабжьу нэхъ гъэщIэгъуэнт мыбы щекIуэкI зэда-
уэхэр. Адэ-анэм къыхуагъэхь ахъшэхэр щIалэм псынщIэ дыдэу 
иригъэкIырт. ЛIэн гъунэгъу хъуауэ Генрих и гугъэр хихыжат и къуэм 
юрист къыхэкIыным.

Карл диныншэт. Члисэм щыкIуэхэм деж ар Фейербах и гъусэу 
чэф хъуху ефэрт, дыхьэшхыу щIэтт. Маркс Берлин университетыр 
къиухакъым, философиемкIэ доктор ар щыхъуар Йенэ универ-
ситетырщ - мыбы экзаменхэр щумыту диссертацэр щыбгъэлъа-
гъуэмэ, Iуэхур щызэфIэкIырт.

1843 гъэм Маркс щхьэгъусэ хуэхъуащ Трир и нэхъ унагъуэ къу-
лейхэм икIи и нэхъ хъыджэбз дахэхэм ящыщ фон Вестфайллен 
Женни. Абы къыдэкIуэн папщIэ пщащэр къыпыкIащ лIакъуэлIэш 
зыкъизыхым. СыткIэ ар Карл апхуэдизу къызэрыдихьэхар? И 
усэхэмкIэщ. И дэтхэнэ письмори иухырт абы хуитха усэхэмкIэ. А 
усэхэр езыхэр мыхьэнэншэти, уеблэмэ, традзэн ядэртэкъым нэхъ 
газет мыхьэнэшэ цIыкIухэми. АрщхьэкIэ лIэхукIэ Женни къи-
лъытащ абыхэм нэхърэ нэхъыфI дунейм темыту.

Езы Карл теплъэкIэ къикIатэкъым, лъакъуэ Iушэт, ауэ «нэм 
 илъагъур псэм фIэдахэщ». Зэрышахэм япэ мазэр щагъэкIуащ 
Швейцареим. Абы щыпсэухэм ягу къинэжащ ныбжьыщIэхэм 
 жумарту ахъшэ зэрагуэшыр. Езыхэм къагъэзэжащ Женни дыщты-
ну къыхуащIа псори яIэщIэухауэ. Абы щыгъуэми, Маркс IэнатIэ 
иIэтэкъым, лэжьэнуи фIэфIтэкъым. Ауэ хуейт къызыхуэтыншэу 
икIи тхъэжу псэуну.

Карлрэ Женнирэ я Iыхьлыхэмрэ цIыхугъэхэмрэ ахъшэ щхьэкIэ 
елъэIуу щIадзащ. ТIури Париж Iэпхъуащ, абы Маркс щыуващ га-
зетым и редактору, ауэ зы номер фIэкIа къыдэмыкIыу зэхуащIы-
жащ, хабзэхъумэхэм гу къылъатати. АрщхьэкIэ Карл ящыгъуп-
щакъым и нэмыцэ ныбжьэгъухэм. Абыхэм таллер мин хузэхуахьэ-
сащ къэкIуэну дунейр зыхуэдэнур къэзылъэгъуа философым - 
апхуэдэ цIыхур ахъшэ хуэныкъуэ хъунутэкъым.

И насып къикIри, Маркс шахматистхэр щызэхуэс «Кафе де ля 
 Режанс» шхапIэм къыщицIыхуащ нэмыцэ социалист Энгельс 
Фридрих, мыгувэу и ныбжьэгъу дыдэ хъуар. ИужькIэ аращ 
ахъшэкIэ къалъыкъуэкI Iуэху псори хузэфIэзыгъэкIар. Карл абы 
ахъшэ къыIихырт, нэхъапэм и адэм къыIэщIигъэкIыу зэрыщы там 
хуэдэу. Ауэ икIи купщIафIэуи зэдэлажьэрт. 1844 гъэм ирихьэлIэу 
Маркс Iуэху еплъыкIэ зэфIигъэуващ Гегель и диалектикэр, фран-
джы социалист-утопистхэм я лэжьыгъэхэр, инджылыз политэко-
номиер къигъэсэбэпри. КIэщIу жыпIэмэ, марксизмэр.

АпщIондэхукIэ Карл япэщIыкIэ Франджым, иужькIэ Бельгием, 
къыкIэлъыкIуэу Британием кърагъэкIащ: дэнэ щIыпIи щалъагъу -
ну хуейтэкъым цIыхухэр зэщIэзыгъэстыр. Лондон абы щитхащ и 
лэжьыгъэ нэхъ ин дыдэр - «Капитал»-р. ИкIи сыт щыгъуи къыщы-
къуэтт Энгельс. Зэгуэр къулей хъуным щыгугъыу Маркс биржэм 
щыджэгуу щIидзат, ауэ мыгувэу факъырэ дыдэ хъуащ, ахъшэу 
иIэр фIахьэхури. Абы финансист ауэ жыжьэуи къыхэкIынутэ къым. 
Ар къызыгурыIуэ Фридрих абы илъэс къэс тещIыхьа «улахуэ» 
Маркс хуигъэуващ, псори зэуэ мыдрейм иримыгъэкIын папщIэ.        
А «улахуэр» Маркс Iэрыхьащ псэухукIэ.

Ауэрэ Маркс (абы и гъусэу Энгельси) дунейм цIэрыIуэ дыдэ 
 щыхъуащ. Абы и «Капитал»-р революционер псоми я гъуазэт. Ар 
къэсащ Урысейми. Ленин Владимир пщIэшхуэ дыдэ хуищIырт 
Маркс и лэжьыгъэхэм икIи ахэр псом япэ иригъэщырт.

Маркс лъэIэсырт дунейм щекIуэкI Iуэху псоми. ЖытIэну ири-
къунщ адыгэхэм ди дежи къызэрысар. Абы телъыджэ щыхъурт 
шэрджэсхэм ирагъэкIуэкI бэнэныгъэм къыщагъэлъагъуэ лIы-
гъэмрэ хахуагъэмрэ. Къэралхэм адыгэхэм ятеухуауэ фитIнагъэ 
хэлъу иригъэкIуэкIа политикэр къызыхэщ тхыгъэ зыбжанэ къигъэ-
нащ, ауэ псом нэхърэ нэхъ цIэрыIуэщ «Капитал»-м и етIуанэ ин-
джылыз къыдэкIыгъуэм хуищIа пэублэ тхыгъэм къыщыхи-
гъэщхьэхукIа мы псалъэхэ: «Дунейм и цIыхухэ! Шэрджэсхэм я           
деж зыщевгъасэ щхьэхуитыныгъэр зэрахъумэм!»

Иужь илъэсхэм Карл узхэм зэщIаубыдат, и щIалэгъуэми къэ-
зыгъэпIейтейуэ щыта псори къызэщIэбэтат. Философыр илъэс  
64-рэ фIэкIа къимыгъэщIауэ лIащ и щхьэгъусэ Женни ду нейм 
зэрехыжрэ мазэ 15 дэкIа иужь. Ар абы щыбгъуралъхьащ Лондон и 
Хайгет кхъэм. 1956 гъэм мыбдеж и кхъащхьэм трагъэуващ жэ зым 
къыхэщIыкIа и бюст.

НаIуэу зэрыщытщи, Дзэ 
Плъыжьым европей къа-
лэхэр хуит къызэрищIыжам 
папщIэ медалибл ягъэувауэ 
щытащ. Хыр - Берлин, Буда-
пешт, Белград, Варшавэ, Ве-
нэ щыхьэрхэм папщIэщ. Еб-
ланэр Кёнигсбер щхьэкIэт, 
ауэ ар къалащхьэу зэры щы-
мытыжрэ куэд щIат. АтIэ сыт 
абы апхуэдэ щIыхь щIылъа-
гъэсар?

ФАШИСТ Германием и деж-
кIэ Кенигсберг и мыхьэнэр 
къыпхуэмылъытэн хуэдизу 
инт - ар нэмыцэ пщыгъуэхэр 
зы империеу зэкъуэзыгъэува 
Прус сием и щыхьэру щытат 
зэгуэр. Пруссиерт Германи-
ем и гур, и къарум и къы-
хэкIыпIэу къэгъуэгурыкIуар. 
Абы и бжьым щыщIэтам Гер-
маниер быдэу теуват къэрал-
хэр гъэшынэнымрэ хъун щIэ-
нымрэ я гъуэгум. Мыбы лъа-
пIэныгъэ закъуэу къыща-
лъытэр адрейхэр къызэра-
гъэшыну къарурт. Мис арат 
Кёнигсберг и мыхьэнэр евро-
пей щыхьэрхэм яйхэм нэхърэ 
нэхъ зымыгъэцIыкIур, атIэ 
икIи, уеблэмэ, езыгъэфIэ-
кIыр.

Советыдзэхэм Кёнигсберг 
ебгъэрыкIуащ 1945 гъэм мэ-
лыжьыхьым и пэщIэдзэм. Фа-
шистхэм абы егугъуу зыхуа-
гъэхьэзырат. Зауэр зэриухы-
нур белджылы хъуа пэтми, 

АрщхьэкIэ, мис а къэ-
хутэныгъэ дыдэхэм сэтей 
къызэращIамкIэ, щыIэщ 
нэхъыжьхэр зрамыгъэ-
кIуалIэ IэнатIэхэри. Ахэр 
технологиещIэхэм, фи-
нанс хэм, маркетингым 
япыщIахэрщ, ерыскъы 
щы зэрахьэрщ. Ар къызы-
хэкIри гурыIуэгъуэ хуэ-
дэщ: абыхэм ахъшэ нэхъ 
щызокIуэ, я пщIэри нэхъ 
лъагэщ. Ауэ абы и закъуэ-
къым.

Мыбдеж щынэры-
лъагъущ ди гъащIэм 
иджыри эйджизмыр 
(цIыху хэр я ныбжькIэ зэхэ-
гъэж щIыныр) зэрыхэ мы-
кIыжар. ЕтIуанэрауэ, а Iэ-
натIэхэм ныбжьыщIэхэм 
хьэрычэтыщIэ лэжьыгъэ-
хэр къыщызэIуах икIи 
езыхэм яхуэдэ ялъагъумэ 
нэхъ къыщащтэ, дагъуэ 
къахуэзыщIын е мыарэзын 
къахэт нэхърэ.

Пэжу, зи гугъу тщIы 
лъэ пощхьэпохэр къы хэ-
кIынкIэ мэхъу езы лэ-
жьыгъэр зыхуэдэи. Пса-
лъэм и хьэ тыркIэ, мы щIа-
лэж цIыхур хэза гъэркъым 
Iэпщэ къару зэ хьэлIэн 
 хуей лэжьыгъэм. Ар икIи 
ирихьэкIыу къыхуидэну-
къым къэралым. Апхуэдэ 
щытыкIэ щыщыIэщ нэ-
гъуэщI Iэ натIэхэми. Езы 
пенсионерхэми къалъы-
хъуэркъым я къару дэ-
мыхуэнхэр. Ар гурыIуэ-
гъуэщ, ауэ итIани 
бел джылыщ ипэIуэкIэ зи 
гугъу щытщIа зэхэгъэ -
жыныгъэр Iуэхум зэры хэ-

лъыр. Языныкъуэ уна-
фэщI хэм нэхъ щIалэхэр 
нэхъ жыджэруи къащо-
хъу. Уеблэмэ, куэдрэ къи-
гъэлъей пэтми, апхуэдэ 
фIэщхъуныгъэр яхузы-
хэныркъым.

НэгъуэщIи. Хэбгъэ зыхь-
мэ, ар икIи нэхъыщхьэу 
къыщIэкIынущ. Сыт нэ-
хъыжьхэм лэжьапIэ къы-
щIалъыхъуэр? Къалэжьы-
нур къалэжьащ, щхьэ 
 ябгъэдэмысрэ я къуэ-
рылъху-пхъурылъхухэм? А 
упщIэхэм ират жэуапхэм я 
нэхъыбэр зэхьэлIар, дауи, 
псэуныгъэрщ. Ди къэра-
лым пенсэхэр зэрыщы мы-
иным хэти щыгъуазэщ. Ар 
куэдым къомэщIэкI икIи 
узыншэ дэтхэнэри хуейщ 
лажьэурэ и псэукIэр ири-
гъэфIэкIуэну. АрщхьэкIэ 
фэ теткъым абы и лъэны-
къуэкIэ нэхъыжьхэм къа-
пкърыкI жэрдэмыр езы 
къэралым диIыгъыщэу. 
Ар белджылы хъуащ ла-
жьэ пенсионерхэм ират-
хэм хуащI индексацэхэр 
«пIалъэкIэ» къыщызэтра-
гъэувыIа 2016 гъэм. Ар 
 захуагъэтэкъым: индекса-
цэр зыпыщIар инфля-
цэрщ икIи ар сыт щыгъуи 
псоми къажьэхоуэ. Илъэ-
си 9 енкIэ пенсионер-лэ-
жьакIуэхэм я пенсэхэр я 
пIэ итащ, адрейхэм ейхэр 
индексацэ ящIащ. Арати, 
зэрызэщхьэщыкI щIагъуэ 
щымыIэу зэлъэщIыхьэ-
жащ зи гъащIэ псор лэ-
жьыгъэм пэрыту езы хьэ-
кIахэмрэ зрикъун хуэдиз 
стаж (илъэс 25-рэ) къезы-
мыхьэлIахэмрэ иратыр.

Пэжщ, индексацэм щIа-
дзэжащ 2025 гъэм и щIы-
шылэм. Ауэ абы и лъаб-
жьэу ягъэувар 2016 гъэм 
зэрыхъуу щытарщ. Дэт-
хэнэми и дежкIэ нэры-
лъагъущ мыбы хэлъ мы -
за хуагъэр. Ар куэдым ягу 
 къоуэ.

Лажьэ жьыкIэфэкIэхэм 
ди деж зэращыхущытыр 
къегъэлъагъуэ ахэр зэры-
тIысыжу благъэкIа ин-
дексацэ псори я пенсэхэм 
зэрыхущIагъужым.

Мы тхыгъэм къыщытхьа 
къэхутэныгъэхэм дызра-
гъэгупсысар зыщ: нэ-
хъыжьхэр нэхъ яфIэфIу 
лэжьапIэ ягъэув зэры-
хъуам къикIыркъым абы-
хэм ди къэралым щаIэн 
хуей гулъытэмрэ пщIэмрэ 
зэфIэувэжауэ. Ахэр щы-
хьэт зытехъуэр Iуэху зе-
зыхьэхэр абыхэм къахуей 
зэрыхъумкIэ, нэгъуэщI-
къым.

Ар ди жагъуэ мэхъу. Нэ-
хъыжьхэм я гъащIэ псор 
траухуащ къэралым, абы 
фIыгъуэ иIэным хуэлэ-
жьэным икIи нэгъуэщI 
щыIэу ящIэркъым.  

Гитлер щыгугъырт телъы-
джэм. Ауэ абы и закъуэтэ-
къым: Кёнигсберг убгъэ-
дыхьэн къудейр гугъут. Абы и 
быдапIэхэр лъэщт, ар зыхъу-
мэхэр сыткIи къызэгъэпэщат: 
IэщэкIи, шэхэмкIи, ерыскъы-
хэмкIи, псыкIи, хэбгъэзыхь-
мэ, электрокъарукIи. Нэмы-
цэ радиом мыувыIэу къитырт. 
«И быдапIэхэр мыхьэнэншэ 
пэтми, урысхэм Севастополь 
яхъумащ махуэ 250-кIэ. Фю-
рер и зауэлIхэм апхуэдизкIэ 
зыщаIыгъын хуейщ быдапIэ 
лъэщхэм я къуагъым къуэсу!» 
Ар щызэхихым ди зауэлIхэм 
ящыщ зым жиIащ: «Махуэ 
250-кIэ тхъумащ, ауэ махуи 
4-м хуит къэтщIыжащ!» Абы и 
псалъэхэр нэмыцэбзэкIэ къа-
тащ бийхэм яхуэгъэзауэ. Гъэ-
щIэгъуэнщ, арщхьэкIэ сэ лэ-
тыр захуэу къыщIэкIащ: Кё-
нигсберг къащтэным тра-
гъэкIуэдар пэж дыдэу махуи 4 
иримыкъущ. Мыбдежым 
къып щыхъункIэ хъунущ зэ-
хэуэхэр гуащIэу щымытауэ, 
ауэ Iуэхур зыIутар нэ-                            
гъуэщIщ.

ЗэрыгурыIуэгъуэщи, еб-
гъэрыкIуэм и мурадыр къе-
хъулIэн папщIэ зэбгъэры -
кIуэм хуэдищкIэ къарукIэ 

ефIэ кIын хуейщ - ар зауэм и 
хабзэ псоми къыщыгъэлъэ-
гъуащ. Кёнигсберг ита иужь 
абы и комендант гъэр хъуа 
Ляш Оттэ жиIащ зауэлI мини 
100-м щIигъу и унафэм щIэта-
уэ. Илъэс зыкъом дэкIауэ абы 
итхыжа гукъэкIыжхэм къы-
щигъэлъэгъуэжащ цIыху мин 
35-рэ нэхърэ нэхъыбэ имыIа-
уэ. Пэжу къэплъытэ хъунур, 
дауи, япэу жиIарщ.

ПIалъэ кIыхькIэ къалъытащ 
къалэм ебгъэрыкIуа ди дзэ -
хэр зауэлI мини 137-рэ хъууэ 
щытауэ. АрщхьэкIэ къэхутэ-
ныгъэщIэхэм белджылы къа-
щIащ 3-нэ Белоруссие фрон-
тым и армитIми а зэманым 
зауэлI мини 106-м зымащIэкIэ 
щIигъу фIэкIа зэрыхэмытар. 
Зэрытлъагъущи, къарукIэ зэ-
хуэдэт. Абы щыгъуэми, зызы-
хъумэжхэр куэдкIэ нэхъ еры-
щуи щытын хуейт. Гитлер ахэр 
щIипIыкIат езыхэр псоми зэ-
ре фIэкIым, псом нэхърэ зэ-
рынэхъ лъэщым. «Пруссиер 
зыхэмыт Германиер Герма-
ниежкъым», - зэхахырт абы-
хэм зэрысабийрэ. Арати, зэуэ-
ну хьэзырт зыри къэмы нэ-
жыхукIэ.

ИужькIэ къэхъуахэр хуэпхь 
хъунукъым «цIыхухэр ипэкIэ 

яхуащ я гъащIэм щымысхьу» 
псалъэхэми. Апхуэдэ дыдэу 
IэщэкIи ебэкIакъым. Ищхьэ-
кIэ зи гугъу щытщIа Ляш и гу-
къэкIыжхэм къыщехь гъэр 
ящIа полкым и унафэщIым и 
псалъэхэр: «Даубыда иужь дэ 
дыкIуэцIрашащ урысхэм я 
хэщIапIэхэм. ПщIыхьэпIэм 
сы къыхэхутам хуэдэт: зы то-
пым адрейхэр бгъэдэтт. Ап-
хуэдиз къару зы щIыпIэм щы-
зэтрихьауэ сэ нэхъапэм зэи 
срихьэлIакъым».

Офицерым пцIы иупса-
къым. Абы илъэгъуар пэжщ. 
Ауэ дэнэ ди дзэхэм топхэр зэб-
гъурагъэувэфын хуэдэу къару 
къыздрахар?

Мис мыбдежщ псори къы-
щежьэр. Ар ди дзэзешэхэр 
зыхуэкIуа хьилагъэт.

Зэхэуэ хьэлъэхэм яужькIэ 
1945 гъэм и мэлыжьыхьым 
ирихьэлIэу 3-нэ Белоруссие 
фронтым и фочауэ дивизэ хэм 
хэт зауэлIхэр фочауэ дивизэ 
къэс ику иту хуэзэу зэ ры-
хъужыр минищ иримыкъут. 
Зэрыхъун хуей мини 9, 5-м и 
пIэкIэ. ХэкIыпIэ къагъуэтащ. 

ЦIыху бжыгъэр зэрыхъун 
 хуейм нэхърэ нэхъ мащIэ? 
Iуэхукъым. Дэри хуэдищкIэ 
нэхъ зэв тщIынщ дыщебгъэ-
рыкIуэну щIыпIэхэр. Лагъы-
мыдзхэр, топ хьэлъэхэр 
идгъэу вэнщ. Абыхэм кхъухь-
лъатэхэмрэ танкхэмрэ ящIы-
фыркъыми, ефIэкIыныгъэ 
ди Iэнущ… Апхуэдэу гупсысащ 
штаб лэжьакIуэхэр икIи ахэр 
захуэу къыщIэкIащ. Бийр ап-
хуэдэ къару зэкъуэт пэплъа-
къым. Аращ ипэкIэ зи гугъу 
тщIа офицерым щIыжиIэ-
жари: «Дэ ди IэнатIэхэм 
 пы щIэныгъэ гуэри яхудиIэ-
жтэкъым. Блиндажым ды-
къы щIэкIмэ, здэдунэтIынур 
тщIэр тэкъым, Iугъуэмрэ гъуэ-
зымрэ апхуэдизу дунейр зэ-
щIащтати».

Мис аращ Гитлер апхуэдизу 
гугъапIэшхуэ зрихьэлIа Кё-
нигсберг пIалъэ кIэщIым къа-
щтэныр къызыхэкIар. ИкIи, 
дауи, ди зауэлIхэм къагъэлъэ-
гъуа лIыгъэмрэ захуагъэмрэ 
ящIыгъужу.

Зэкъуэт къэралхэм я уна-
фэщIхэм Ялтэ щрагъэкIуэкIа 
кон ференцым зэрыщызэгу-
рыIуам тету Кёнигсберг репа-
рацэ папщIэу СССР-м ей 
 хъуащ икIи ар абы хыхьащ, 
Калининград къалэу.

Къэхутэныгъэхэм къагъэлъагъуэ: цIыхубзхэм 
ящыщу зи ныбжьыр илъэс 59-м къыщыщIэ дзауэ нэ-
хъыжьхэу, цIыхухъухэм - зи ныбжьыр илъэс 64-м 
щхьэдэхахэу зэупщIахэм я процент 41-м мы зэма -
ным Урысейм лэжьапIэ къыщалъыхъуэ. МыщIа-
лэжхэм илъэс бжыгъэр къыщыпаубыд лъэхъэнэр 
блэкIа хуэдэщ. IэнатIэ къэзы лъыхъуэхэм я Iыхьэ 
щанэм (процент 33-м) жаIащ лэжьапIэ зытхэм пен-
сионерхэм нэхъыбэ рэ зыкъыхуагъазэ зэрыхъуар. 
Абы щыхьэт то хъуэ нэгъабэ зи ныбжьыр илъэс 51-м 
къы щегъэжьауэ 60-м нэс цIыху мелуани 8,5-р Iуэху-
щIапIэм щылэжьэ -ну зэрырагъэблэгъар. Ар 2023 
гъэм апхуэдэ пщIэ зылъысахэм нэхъ -рэ процент 95-
кIэ нэхъыбэщ. Илъэс 61-м щIигъуауэ IэнатIэ ягъэу-
ващ цIыху мелуан 1,3-рэ.

ПщIэншэкъым и пщIэнтIэпсыр
Бзэмрэ литературэмрэ 
зэпызыщIэр псалъэращ
Зи цIэр жыжьэ Iуа щIэныгъэлI, 

филологие щIэныгъэхэмкIэ док-
тор, профессор, Урысей Федера-
цэм щIэныгъэ нэхъыщхьэмкIэ 
пщIэ зиIэ и лэжьакIуэ, ЩIДАА-м и 
академик, КъБР-м, КъШР-м, АР-м 
щIэныгъэхэмкIэ щIыхь зиIэ я 
лэжьакIуэ, Гуманитар къэхутэны-
гъэхэмкIэ Къэбэрдей-Балъкъэр 
инс титутым и лэжьакIуэ пажэ 
БакIуу Хъанджэрий Илас и къуэр 
куэд щIауэ лъэпкъ газетым, ради-
ом, телевиденэм ядолажьэ. Нобэ 
щIэныгъэлI цIэрыIуэ хъуами жур-
налист IэщIагъэм щIэхъуэпсу зэ-
рыщытар абыкIэ иригъэкъужу 
къыщIэкIынщ, цIыхубэм щIэны-
гъэ яхихьэныр и гуращэу. Иужьрей 
илъэс тIощIым ар щыпсэур, щы-
лажьэр ди республикэращи, жур-
налистхэр псом япэ зэжалIэ щIэ-
ныгъэлIхэм ящыщщ. «Черкес 
 хэку» газетым и редактор нэхъыщ-
хьэ Абидокъуэ Люсанэрэ Хъан-
джэрийрэ зэдащIа интервьюр ди 
гуапэу тыдодзэ ди газетми. 

- Нобэ уи гуащIэ щыбгъэтIылъ 
институтыр 1926 гъэм къызэIуа-
хащ. А илъэс 99-м институтым 
щыIа псоми яхэткъым уи ныб-
жьым нэс зи къулыкъум пэрыта. 
Уэ иджыри улажьэ къудейкъым, 
атIэ къэхутэныгъэ нэхъыбэ зыщI 
щIэ ныгъэлI нэхъ жыджэрхэм уа-
щыщщ. Сыт абы и лъабжьэр?

- А упщIэр къыщызаткIэ, гушыIэкIэ 
зэфIызогъэкI – сышынэкъэрабгъэ-
щи, солажьэ. Сигу ихуркъым пасэм 
зи шхын къэзымылэжьыжыфыр 
бгым ирадзыхыжу зэрыщытар…

- ГушыIэр сыт щыгъуи уи щIасэщ, 
Хъанджэрий! АтIэ, иджы дыкъыте-
увыIэнщ лъэпкъыр дызыгъэпIей-
тейхэм, уи лэжьыгъэм епхахэм. 
Сыт къыщыхъурэ адыгэбзэм, ли-
тературэм, абыхэм егъэщIылIа 
щIэныгъэм?

- БзэмкIэ къыщыщIэддзэнщ. ЦIы-
хум жьы зэришэ и тхьэмбылыр тIууэ 
зэгуэтщ. Бзэмрэ литературэмрэ 
апхуэдэ дыдэу зэпхащ. Псалъэращ 
а тIур зэпызыщIэр. Нобэ адыгэбзэ-
ращ лъэпкъыр нэхъыщхьэу зыте-
гузэвыхьыр. Абы и нобэм, и пщэ-
дейм тепсэлъыхьым къахохъуэ, ауэ 
нэхъыбэм жаIэр псалъэ дыгъэлщ, 
усэхэм къыхахауэ:

«Си адыгэбзэ, си анэм и бзэ,
си бзэ, бзэрабзэ».

Бзэр пшынэу къафIощI. Адыгэб-
зэм тегузэвыхьыр куэд зэрыхъур 
Iуэху щхьэпэщ. Ауэ зыщыгъэгъуп-
щэн хуейкъым фIы тщIэнущ жаIэурэ 
Iей зыщIэхэри, бзэм зэран хуэ хъу-
хэри зэрымымащIэр.

Си жагъуэ мэхъу абыхэм адыгэбзэ 
езыгъэджи, журналисти, бзэ щIэны-
гъэлIи зэрахэтыр. Яхэтщ пщIэ 
зыхуэсщI, фIыуэ слъагъу си ныб-
жьэгъухэри. Псом хуэмыдэу уагъэ-
гузавэ адыгэбзэр «япхъэнкIыну», 
хамэ псалъэхэр ди бзэм хадзыну, 
адыгэбзэ псалъэкIэ зэрахъуэкIыну 
яужь итхэм. Урысыбзэм тещIыхьауэ 
апхуэдэ гуп Урысейм къыщыунэ-
хуауэ щытыгъащ. Абыхэм «славя-
нофил» фIащат, ауан ящIу. Нобэ ди 
анэдэлъхубзэм абыхэм ещхьу 
тепсэлъыхьхэм адыгэ псом нэхърэ 
нэхъ адыгэу закъыфIощIыж.

Сэ куэд щIауэ зэхузохьэс адыгэб-
зэм теухуауэ ятххэр. Бзэ зыужьыны-
гъэ зиIэ къэралыгъуэ лъэщхэм я 
бзэм и унафэ дауэ зэращIыр? Фран-
джым щолажьэр я бзэм зегъэу-
жьынымкIэ совет, абы и унафэщIщ 
къэралым и президентыр. Инджы-
лызми апхуэдэ яIэщ, къэралым и 
пащтыхьыр (королыр) и Iэтащхьэу. 
Германиеми къэрал унафэм щы-
щIэтщ бзэм и Iуэхур. А зи гугъу сщIа-
хэм я Iизыныншэу псалъэщIэхэр я 
бзэм хагъэхьэркъым, бзэм зэры-
рипсалъэм, зэраджым, къызэра-
хутэм кIэлъоплъ.

Ди къэралышхуэм дежи пщIэшхуэ 
щыхуащI урысыбзэм. Ауэ дэ тхуэдэ 
лъэпкъ мыинхэм я бзэр хъумэным, 
зегъэужьыным, егъэджыным те-
ухуа унафэ нэхъуса щыIэу жыIэ-
гъуейщ. Адыгэбзэр зыгуэркIэ псоми 
дыдейуэ, зыкъомкIи зеиншэу щытщ, 
«Къызэрыхъу и мэшщ» псалъэжьыр  
уигу къигъэкIыу.

Илъэс куэд хъуауэ терминологием 
кIэлъыплъ комиссие тхузэгъэпэщ-
къым. Щхьэж и щхьэм къихьэр 
жеIэ, бзэм псалъэ хэдзыным, пса-
лъэщIэкIэ зэхъуэкIыным теухуауэ. 
Мы дызытепсэлъыхьым хуэпхь хъу-
ну зы гушыIэ щыIэщ. Ди къуажэм 
тыкуэнтесу щылажьэ гуэрым жиIат: 
«ИгъащIэ псом мыбы сыщылэжьэнт, 
ревизэ щымыIамэ». Адыгэбзэри 
хуэныкъуэщ а ревизэм. Илъэс куэд-
кIэ гугъу драгъэхьащ ди алфавитыр 
зыхъуэжыну хэтахэм.

Адыгэм ди закъуэкъым зи бзэм и 
зыужьыкIэм зэран хуэхъужыр. Пса-
лъэм папщIэ, Ататюрк (и цIэм къи-

кIыр «Тыркум и адэщ») и лъэпкъыр 
бэлыхь хидзат тетыгъуэр къы щы-
Iэрыхьам. БзэщIэныгъэм зыри хи-
мыщIыкI пэтрэ, хэпщэфIыхьащ. 
«Ди бзэм персыбзэ, хьэрыпыбзэ 
куэд хэтщ, макъ мыдахэхэми ды-
хуейкъым», - жери, нэгъуэщIыбзэ-
хэм щыщу къащта псалъэхэр хи-
дзащ, абы дигъэкIуащ макъ зыбжа-
ни. ЦIыху куэд Iэгу еуащ, ауэ абы 
 кърикIуэнур зэуэ къагурыIуатэ-
къым. Империешхуэм лIэщIыгъуэ 
зыбжанэкIэ иIа, игъэлэжьа бзэр Ата-
тюрк «игъэкъэбза» бзэм пэжыжьэ 
хъуащ. Нобэм къэс я бзэу щытам 
«уэс мэ ныбзэкIэ» йоджэр, ар иджы-
рей тыркухэм къагурыIуэркъым. Ар-
хивхэм хэлъхэр хамэбзэм хуэдэу 
щIэныгъэлIхэм зэрадзэкI, гугъу 
 дохь, ахъ шэ куэди токIуадэ. Дэри а 
гъуэгум дытехьэ хъунукъым, ди къэ-
кIуэну щIэблэм къахуэдгъанэ бзэм 
дыхуэсакъыпхъэщ.

Ди бзэм куэд щIауэ хэту адыгэб-
зэкIэ зэрахъуэкIахэм нэхъ сыкъэзы-
гъэгубжьыр «район», «культура», 
«стакан», «энциклопедия» псалъэ-
хэрщ. Мыхэр адыгэбзэм хэтащ мы 
зэрытхам хуэдэу лIэщIыгъуэм нэс-
кIэ, зыми зэран яхуэмыхъуу. Сабий 
еджэхэм я дежкIи тыншт, урысыбзэ-
ми хамэ къэралыбзэу яджхэми (ин-
джылызыбзэ, франджыбзэ, нэ-
мыцэбзэ) я адыгэбзэми зэтехуэу 
хэтти.  Иджы ар IэщIыб ящIу щIа-
дзащ бзэр «зыгъэкъабзэхэм».

«Район» псалъэр блэкIа лъэхъэ-
нэшхуэм къыщыгъэсэбэпащ 
адыгэб зэкIэ къыдэкI газетхэм, жур-
налхэм, учебникхэм, документ ме-
луанхэм. Ар къидзэн хуейкъэ, ди 
бзэм хэбдзыным ипэкIэ?!

«Районыр» зэрызэрахъуэкIын 
адыгэ псалъэ щылъыхъуащ Къэрэ-
шей-Шэрджэсми (купсэ). Къэбэр-
дейм адыгэбзэм щыхагъэхьар гъэ-
щIэгъуэнщ – куей. Мы псалъэм тыр-
кубзэкIэ кърагъэкIыр къуажэщ (я 
къуажэхэри цIыкIу дыдэщ). Район 
мыхьэнэ иIэкъым, езыри хамэ пса-
лъэщ.

Къэбэрдейхэм «шэдыгъуэ» адыгэ 
псалъэр хадзри, «балий» грузин 
псалъэр хагъэхьащ зыкъомкIэ узэIэ-
бэкIыжмэ. «Культура» терминыр зи 
щхьэ пщIэ хуэзыщIыж лъэпкъ куэ-
дым къагъэсэбэп. Абы пагъэува 
«щэн хабзэ» адыгэ псалъэр пэшэч-
къым, культурэм къиубыдыр куэд 
мэхъури. А псор къыхуэIуэтэну «Iэ-
рыщIу» къагупсыса «щэнхабзэ» 
псалъэм? «Энциклопедия» пса-
лъэри сыт щIызэрахъуэкIар?

Куэд щIауэ адыгэм щыщ гуэрхэм 
«стакан» псалъэр «кумбыгъэкIэ» 
зэрахъуэкIыну хэтщ. Ар адыгэбзэм 
къыхыхьащ епщыкIубгъуанэ лIэ-
щIыгъуэм «стэчан» фащэ къищтэ-
ри. Кумбыгъэм «ёмкость» жиIэу 
 къикIыу аращ.

Я жагъуэ сщIыну сыхуейкъым, ауэ 
хамэ къэрал щыпсэу адыгэхэм я 
адыгэбзэр къабзэ зыщIыну зи му-
радхэр мащIэкъым, абыхэм къа-
гурымыIуэ урысыбзэм, европей бзэ-
хэм къахэкIа псалъэхэр адыгэбзэкIэ 
зэрахъуэкIыну хуожьэ. Дэ урыс къэ-
рал дисщи, урысыбзэ куэд ди бзэм 
къыхыхьащ, Тыркум щыпсэум – 
тырку псалъэхэр, хьэрып къэралхэм 
щыIэ адыгэхэм – хьэрып псалъэхэр 
къагъэсэбэп. Абыхэм диным къиша 
псалъэхэри щымащIэкъым. Ди 
лъэпкъэгъухэм а къэралхэм адыгэб-
зэ щаджакъым, ищхьэ еджапIэм и 
гугъу умыщIыххэ. Лъэпкъым куэд 
хуэзыщIа, пщIэ зыхуэсщI Хъуажь 
Фахъри щIэныгъэшхуэ бгъэдэлъщ, 
адыгэбзэм и диалект зыбжанэ да-
гъуэншэу къегъэсэбэп. Абы «рас-
сказым» и пIэкIэ къигъэлъэгъуа 
«Iуэ тэж» терминыр бзэм къищтащ, 

хъарзынэщ. Ауэ нэгъуэщI адыгэб-
зэкIэ зэхъуэкIын хуей терминхэм 
арэзы укъащIкъым: физкультурэ – 
пкъыгъасэ, компьютер – щIэны-
гъэпс, руль – гъэзалъэ, доска – тет-
хапIэ; пенсэ – гуфIапщIэ; диктофон 
– макъыщтэ, н. Мыхэр, дуней псом 
къыщащта терминхэр, адыгэбзэм 
нэгъуэщIу щIибгъэувэн щыIэкъым 
икIи къищтэнукъым...

- Езы бзэщIэныгъэм иужьрей зэ-
маным сыт щIэуэ къихута?

- АдыгеймкIэ къыщыщIэддзэнщи, 
абы я щIэныгъэ-къэхутакIуэ инсти-
тутым конференц хъарзынэ адыгэб-
зэм теухуауэ щрагъэкIуэкIащ, док-
лад хэри къытрадзэжащ. Си къэпсэ-
лъэныгъи хэтщ. Ар теухуат адыгэб-
зэм (къэбэрдей-шэрджэсыбзэм) и 
лъэпощхьэпохэм, псалъэу къы хы-
хьэр, хэкIыр, къихьэхур, зыми зи 
 гугъу ямыщI ди псэлъэкIэм и ныкъу-
саныгъэхэм.

Адыгэ академием къыдигъэкI 
журналым къытрадзащ адыгэ псор 
зы литературэбзэ дызэрыхуейм те-
ухуа си статья. РадиокIи телевиде-
нэкIи сытопсэлъыхь ди бзэм и лъэ-
пощхьэпохэм, си Iуэху еплъыкIэ 
тызодзэ газетхэм. СфIэгъэщIэ-
гъуэнщ: зы цIыхум зыкъызигъащIэр-
къым жысIэр яфIэтэмэм-яфIэ мы-
тэмэмым теухуауэ. Еджэ щымыIэжу 
ара? 

Адыгэбзэр «къэзыхутэхэм» къа-
хыхьащ макъ къэс зыгуэр кърахыу, 
физик, химик щIэныгъэлIи зыщIа-
гъуу теорие «хьэлэмэт» къэзыгуп-
сысхэр, абыхэм щIэныгъэм деж 
сэбэп къэзымыхь «сектэ» щаухуэну 
хэту къэлъытапхъэщ. Адыгэбзэм и 
морфологием, синтаксисым, грам-
матикэм, орфоэпием и ныкъусаны-
гъэ куэд щыIэщ. Ахэр къэбгъанэу 
Iуэхуншэхэм я зэш тебгъэун щIы-
хуейр сыт?

Къэрэшей-Шэрджэс универси-
тетми гуманитар къэхутэныгъэхэм-
кIэ институтми (абы адыгэбзэмрэ 
литературэмрэ теухуауэ щы ла-
жьэхэр цIыхуитI къудейщ) ехъулIэ-
ныгъэшхуэ яIэу си гугъэкъым. 
Иужьрей илъэсхэм зи зэфIэкI нэхъ 
къэзыгъэлъагъуэр Гуманитар къэ-
хутэныгъэхэмкIэ Къэбэрдей-Балъ-
къэр институтым и адыгэбзэ къуда-
мэращ (и унафэщIыр бзэщIэны-
гъэхэмкIэ доктор БищIо Борисщ).

Мыр гупыфI мэхъу, тIур щIэны-
гъэхэмкIэ доктору, блыр – кандида-
ту. Абы лъэкIыныгъэ къарет псори 
дызыхуэныкъуэ псалъалъэхэр зэха-
лъхьэну икIи къыдагъэкIащ 
 адыгэ-урыс псалъалъэ, урыс-адыгэ 
пса лъалъэ, КIыщокъуэ Алим и бзэм 
и псалъалъэ. Абыхэм яхэтщ нэхъ 
ини, еджапIэм къыщагъэсэбэп 
 псалъалъэ нэхъ кIэщIи. Илъэс куэд-
кIэ зэмылэжьа «Адыгэбзэм и грам-
матикэ» дунейм къытехьащ. Езы 
БищIо Борис и закъуэ къыдигъэкIащ 
зыри зытемыгушхуэ «БзэщIэны-
гъэм и терминологием и псалъа-
лъэ».

Бзэм теухуауэ гукъеуэ куэд диIэщ, 
ауэ адыгэбзэм зимыужьу, ямыджу 
жыпIэ хъунукъым. Сэ зызохьэ 1957 
гъэм «Ленин гъуэгу» газетым къыте-
хуа зы тхыгъэ. Абы къыщыхьа пса-
лъэухахэм адыгэбзэу хэтыр кIэух-
хэмрэ суффиксхэмрэщ. Абырэ но-
бэрей «Адыгэ псалъэ», «Черкес 
 хэку» газетхэм я адыгэбзэмрэ шурэ 
лъэсрэ я зэхуакущ. Ди бзэмкIэ 
 хъарзынэу ятхыр литературэм и 
жанр псори зи фащэхэр.

- Литературэр уи IэщIагъэщ, 
адыгэбзэм «укъимыутIыпщми». 
Сыт хуэдэ нобэрей адыгэ литера-
турэр, абы теухуа щIэныгъэр?

- Адыгэ литературэр ягъэбжьы фIэ 
щIэблэ нэхъыжьыгъуэ къы зы-
лъысахэми тIэкIу нэхъыщIэхэми. Я 
цIэ къиIуапхъэщ Бещтокъуэ Хьэбас, 
Ацкъан Руслан, Мыкъуэжь Анатолэ, 
Вындыжь Марие, Бицу Анатолэ, 
Шорэ Ахьмэд, Кхъуэхъу Хъанэ, Тут 
Тезадэ. Нэхъ щIалэIуэу Тхьэгъэпсэу 
Увжыкъуэ, Мыжей Мамыржан, Бра-
тхэ Мурат, Бемырзэ Зураб сымэ. 
Япэм зэрыжысIащи, урысыбзэкIэ 
тхэ адыгэхэр, псом хуэмыдэу 
бзылъхугъэхэр, нэхъыбэ мэхъу. Уры-
сыбзэкIэ тхэхэм я IэдакъэщIэкIхэм 
адыгэ нэпкъыжьэ хыболъагъуэ. 
Псалъэм папщIэ, ХьэкIуащэ Ма-
динэ, ЩауэцIыкIу Людмилэ ятххэм 
(сигу ирихьащ Людмилэ и «Чер-
кесские этюды» романыр, 2023 
гъэм къыдэкIар). Ауэ адыгэбзэкIэ 
тхэхэми, урысыбзэкIэ тхэ адыгэхэми 
яхэтщ хамэ къэралхэм яужэгъужа 
теориехэм нэIуасэ зыхуащIауэ ди 
литературэм лъабжьэ щызимыIэ 
жанрхэр къэзыгъэщIхэр («магиче-
ский реализм», постмодернизм, н.), 
абыхэм цIыху къызэрыгуэкIхэм къа-
гурымыIуэ терминологиекIэ я ро-
манхэр якудэр. Езы роман кIыхьхэр 
хокIыж нобэрей литературэм. Нобэ 
зыри пхуеджэжынукъым «Война и 

мир», «Жизнь Клима Самгина» 
хуэдэхэм.

УсакIуэхэм я деж зыдгъэзэнщи, 
усэ Iей зыми итхыжкъым. Гете жиIэ-
гъащ: «Германием усэ тхыным и 
 культурэр лъагэ щыхъуащи, усэ Iей 
зыми итхыжкъым, ауэ поэзие щыIэ-
къым». Нобэрей усакIуэхэм я нэ-
хъыбэм рифмэ хъарзыни къагъуэт, 
я IукIэми зыри пыплъхьэнкъым, ауэ 
образ щIэщыгъуэ ядэплъагъукъым, 
къагъэсэбэп эпитетхэр, зэгъэп-
щэныгъэхэр, метафорэхэр (ар ма-
щIэ дыдэщ) укъуеящ, щIэщыгъуэ-
къым. КъебжэкI фащэм итхэщ, 
ущие гъущэхэщ. А жысIэм къикI-
къым адыгэ усэм зимыужьу.

Драматургиер ди литературэм 
«щытежеикIауэ» къэлъытапхъэщ. 
IутIыж Борис иужькIэ дызыщыгу-
гъын къыкъуэкIауэ слъагъукъым. 
Сэ IутIыж Борис теухуауэ тхылъыш-
хуэм нэмыщI статья куэд стхащ, 
ахэр пщIэ зыхуащI щIэныгъэ жур-
налхэми къытрезгъэдзащ. Илъэс 
зыбжани тезгъэкIуэдащ, ауэ сыху-
щIегъуэжкъым. Иужьрей зэманым 
аргуэру адыгэбзэкIэ щIэныгъэ л э-
жьыгъэ стхащ и IэдакъэщIэкIхэм я 
нэхъыбапIэр къызэщIэзубыдэу.

Адыгэ литературэм и тхыдэ томищ 
хъууэ къыдэкIащ (абыхэм си IыхьэфI 
хэлъщ). Щхьэхуэу дызытетхыхьар 
ПащIэ Бэчмырзэ, ЩоджэнцIыкIу 
Алий, КIыщокъуэ Алим сымэ я за-
къуэщ. Адрейхэр «обзор» жыхуаIэм 
хуэдэу кIуащ. 

Щхьэхуэу ятетхыхьын хуеят нэ-
гъуэщI зыхуэфащэхэу IутIыж Борис, 
Бещтокъуэ Хьэбас, Ацкъан Руслан, 
Мыкъуэжь Анатолэ, Бицу Анатолэ, 
Бемырзэ Мухьэдин, Дыгъужь Къур-
мэн, Нэхущ Мухьэмэд, Пхъэш Му-
Iэед, нэгъуэщIхэми. Апхуэдэу щIэ-
хъуам щхьэусыгъуэ иIэщ: елэжьыну 
жызыIа автор гупым я нэхъыбэр 
щхьэусыгъуэ гуэрхэр ящIурэ хэкIы-
жащ. (Ди институтым щымылажьэу 
къыдгухьар ХьэкIуащэ Андрей и за-
къуэщ, и ахърэт фIы Тхьэм ищI). Мы 
къэхутэныгъэм я гуащIэшхуэ ха-
лъхьащ Гъут Iэдэм, ТIымыжь Хьэ-
мыщэ, адрей секторым щылажьэхэ-
ми.

А щыщIагъэр зэдгъэзэхуэжын ди 
мураду, сэрэ Хьэвжокъуэ Людэрэ 
монографие догъэхьэзыр. Сэ сыт 
щыгъуи «си щхьэр здэгъэзар «Ин-
жыдж лъэныкъуэращи», дызэгуры-
Iуащ шэрджэс тхакIуэхэм сатет-
хыхьыну. Людэ лъысащ къэбэрдей 
тхакIуэхэр, ауэ абы схуетакъым 
IутIыж Борис, езыми къызитыфа-
къым Бещтокъуэ Хьэбас (Людэ Хьэ-
бас теухуауэ тхылъи диссертаци ит-
хащ). Сэ мы илъэс зытIум Дыгъужь 
Къурмэнрэ IутIыж Борисрэ ятеу-
хуахэр стхащ, адрейхэри къыкIэ-
лъыкIуэнущ. Псори дыухмэ, тхылъ 
щхьэхуэу къыдэдгъэкIынущ. 

ЩIэныгъэлIхэм я лэжьыгъэр 
зэпыукъым, ауэ абыхэм я къэхутэны-
гъэхэр къызэрыдагъэкIын мылъкур 
мыхьэнэншэ дыдэщ, зыщIыпIэхэм 
дежи щыIэххэкъым. Хьэдэгъуэда-
хэщ: щIэныгъэлIхэм, диссертацэ 
зытх хэм я статьяхэр журналхэм 
къытрадзэн щхьэкIэ езы авторхэм 
ахъшэ ятын хуейщ, гонорар къра-
тыным и пIэкIэ. Апхуэдэ щытыкIэм 
игъэпIейтейуэ, адыгэлI нэс Къано-
къуэ Арсен (ЩIДАА-м и президент 
зэрыхъурэ) фонд ищIауэ ди лъэп-
къым и щIэныгъэлIхэм ядоIэпыкъу. 
Иужь илъэсхэм абы ди институтым 
къыхудигъэкIащ Нэгумэ Шорэ итха-
хэр томиплI хъууэ, «Адыгэ литера-
турэм и тхыдэ» (ещанэ томыр), 
«Адыгэ тхакIуэхэр» (езанэ томыр). 
«Адыгэ тхакIуэхэр» (ещанэ томыр) 
экземпляр 250-рэ хъууэ къытхуди-
гъэкIащ икIи абы зи цIэ ит тхакIуэхэм, 
апхуэдэуи университетхэм, инсти-
тутхэм, библиотекэхэм яIэрыд-
гъэхьащ.

УрысыбзэкIи адыгэбзэкIи дгъ э-
зэщIа «Адыгские (Адыгейские, ка-
бардинские, черкесские писатели 
черкесского зарубежья) писатели 
ХIХ – ХIХ вв.» томищу зэхэт лэжьы-
гъэшхуэм дунейм тет адыгэ тхакIуэ 
щиплIым щIигъум я биографиер, 
ятхахэр, къыдагъэкIахэр, абыхэм 
ятеухуауэ жаIахэр итщ.  Дунейм щи-
къухьа ди лъэпкъымкIэ ар сэбэ-
пышхуэ зиIэщ, апхуэдэ зиIэ нэ-
гъуэщI лъэпкъ щыIэу сщIэкъым. 
Абы илъэсиблым щIигъукIэ делэ-
жьащ филологиемкIэ доктору тхурэ 
кандидату щырэ. Сэри си IыхьэфI 
хэлъщ, статья 90 сысейуэ хэтщ. Ап-
хуэдэ тхылъым куэд къыщIоупщIэ, 
хуэныкъуэщ тхакIуэхэр, журналист-
хэр, университетхэр, институтхэр, 
библиотекэхэр, егъэджакIуэхэр. Ауэ 
ди щытхъупс ягъажэу, фIыщIэ къыт-
хуащIу е саугъэт гуэр къыдатыну 
жаIэу зэхэтхыркъым. Щосхь пщIэ 
зыщIамыт псалъэ къудейхэм.

Къанокъуэ Арсен абы нэмыщI 
къыдигъэкIащ Щхьэгъэпсо Сэфар-
бий биологием и гугъуехьхэр къы-
щихута тхылъ зыбжанэ, Щоджэн 
Iэсхьэд «Адыги» зыфIищар, куэд 
мыщIэу къыдэкIын иухынущ «Нарт-
хэр» томиплI хъууэ.

ФIыщIэ лей пхузощI шэрджэс тха-
кIуэхэм я тхылъхэм щыщи, нэ-
гъуэщIу дызыхуэныкъуа хъыбар куэ-
ди къызэрытхуэбгъуэтам папщIэ, 
Люсанэ. Пхуэфащэу уадыгэщ!

- Хъанджэрий, Тхьэм ди япэ 
иджыри куэдрэ уригъэт! 

Зыгъэхьэзырар 
КЪЭБАРТ Мирэщ. 

БАКIУУ Хъанджэрий:

Къэбэрдей-Балъкъэрым 
футболымкIэ 2025 гъэм и 
гъэ махуэ чемпионатым 
етIуа нэ джэгугъуэр щэбэ-
тымрэ тхьэмахуэмрэ щы-
зэхэтащ. Абы иужькIэ зэ-
хьэзэхуэм бжьыпэр и за-
къуэу щиубыдащ иужь лъэ-
хъэнэм а щытыкIэм есэжа 
Псынэдахэ и «Родник»-м.

ГЪЭМАХУЭМИ щIымахуэ-
ми ди республикэм щекIуэкI 
зэпеуэхэм зэгуэр къыщыха-
гъэщIар зыщыгъупщэжа 
псы  нэдахэдэсхэр аргуэру япэ 
ищащ. Иджы ахэр бжыгъэш-
хуэкIэ текIуащ гуп нэхъыщ-
хьэм зи къэгъэзэжыныгъэр 
тхьэмахуэ ипэкIэ «Псыгуэн-
сум» 4:1-уэ ефIэкIыу ехъу-
лIэныгъэкIэ езышэжьа «Нар-
таным». Абы къегъэлъагъуэ 
«Родник»-р кIуэ пэтми нэхъ 
лъэщыж зэрыхъур икIи те-
кIуэныгъэхэмкIэ зэрызимы-
гъэнщIар. 

Иужь илъэсхэм Псынэда-
хэм и футболистхэм хьэр-
хуэрэгъу яхуэхъухэм ящыщщ 
Джылахъстэнейм и «Тэрч» 
командэр. Мы гъэми ап хуэ-
дэу къыщIэкIыну дыщогугъ. 
Ар Акъбащ Ищхъэрэм 5:1-уэ 
зэрыщытекIуар къэп лъы тэ-
мэ, дыкъапцIэу къыщIэкIы-
нукъым. Псалъэм къыдэкIуэу 
къыхэдгъэщынщи, джэгу-
гъуитI фIэкIа щымыIами, оч-
ко бжыгъэ гуэр зыфIэмыкIуэ-
дауэ къэнэжар «Родник»-мрэ 
«Тэрчымрэщ». Пэжщ, джы-
лахъстэнейхэр зэрыджэгуар 
зэкIэ зэ закъуэщ. Зэрыф-
щIэж щи, «Урыхумрэ» абырэ 
я пэщIэдзэ зэIущIэр ягъэIэп-
хъуащ. 

Зи гугъу тщIахэм къищы нэ-
мы щIауэ, хамыгъэщIауэ къэ-

Футбол

нэжар иджыри тIу хъууэ 
аращ. Шэджэм и «Черкес»-
мрэ Налшык и «Спартак-Д»-
мрэ пэщIэдзэ джэгугъуэм 
зэрытемыгъэкIуауэ зэбгъэ-
дэ кIыжри, иужькIэ зэры зэ-
кIэлъыкIуэу текIуащ Урыхурэ 
Бабугентрэ къикIахэм.

Зэхьэзэхуэм и щIэдзэкIэр 
къаймыхъулIами, зызэщIа-
къуэж ри, къыкIэлъыкIуэм я 
хьэрхуэрэгъухэм ефIэкIы-
фащ Аргудан и «Бедик»-р, 
«Псыгуэнсур», куэдкIэ ды зы-
щыгугъ Алътуд и «Искра»-р. 

ДжэгугъуитIри фIахьри 
иужь дыдэ увыпIэхэм къы-
щыхутащ «Логоваз»-мрэ 
«Акъбащымрэ». АрщхьэкIэ 
ахэри щIэгужьеин щыIэкъым 
- зэпеуэм щIидза къудейуэ 
аращ икIи иджыри псори 
пхуэгъэзэкIуэжынущ. 

Иджы фыщыдгъэгъуэзэнщ 
Къэбэрдей-Ба лъкъэрым 
фут болымкIэ и чемпионатым 
и зи чэзу джэгугъуэм къри-

кIуа бжыгъэхэм. Мис ахэр: 
«Ис кра» (Алътуд) - «Ислъэ-
мей» (Ислъэмей) – 4:0, «Бе-
дик» (Аргудан) – «Шэрджэс» 
(Шэджэм ЕтIуанэ) - 3:1, 
«Псы гуэнсу» (Псыгуэнсу) - 
«Малка» (Малкэ) - 1:0, «Род-
ник» (Псынэдахэ) – «Нартан»  
(Нартан) - 5:0, «Спартак-Д» 
(Налшык) - «Логоваз» (Бабу-
гент) - 4:1, «Черкес» (Шэ-
джэм) – «Урыху» (Урыху) – 
2:0, «Акъбащ» (Акъбащ Ищ-
хъэ рэ) – «Тэрч» (Тэрч) – 1:5. 

КъыкIэлъыкIуэ джэгугъуэр 
дызыхуэкIуэ щэбэтымрэ тхьэ-
махуэмрэ зэхэтынущ. А ма-
хуэхэм зэIущIэнущ: мэлы-
жьы хьым и 19-м - «Логоваз» - 
«Черкес», «Шэрджэс» - 
«Псы гуэнсу», «Ислъэмей» 
– «Бедик»; мэлыжьыхьым и 
20-м - «Нартан» - «Спартак-
Д», «Малка» - «Родник», 
«Тэрч» - «Искра», «Урыху» - 
«Акъбащ» командэхэр. 

ХЬЭТАУ Ислъам. 

 Урысей Федерацэм футболымкIэ и етIуанэ лигэм и «Б» 
дивизионым и Япэ гупым зэхьэзэхуэр зэрыщекIуэкIыр

Дж.
 
2
2
2
2
2
2
2
2
2
1
2
1
2
2

Къ.

2
1
1
1
1
1
1
1
1
1
1
0
0
0

З.

0
1
1
0
0
0
0
0
0
0
0
0
0
0

Т.

9-1
3-1
5-2
6-2
4-6
4-1
2-3
2-4
4-7
5-1
6-6
0-2
2-8
3-11

О.

6
4
4
3
3
3
3
3
3
3
3
0
0
0

ФI.

0
0
0
1
1
1
1
1
1
0
1
1
2
2

1.
2.
3.
4.
5.
6.
7.
8.
9.
10.
11.
12.
13.
14.

«Родник»
«Черкес» 
«Спартак-Д» 
«Малка»
«Нартан» 
«Искра»
«Шэрджэс»
«Псыгуэнсу»
«Бедик»
«Тэрч»
«Ислъэмей»
«Урыху»
«Логоваз»
«Акъбащ»

Командэхэр

ХьэтIохъущыкъуей къуажэм щIыхь зиIэ и 
цIыху, УФ-м егъэджэныгъэмкIэ и отличник, 
Къэбэрдей-Балъкъэрым щIыхь зиIэ и егъэ-
джакIуэ Молэ Хьэцацэ гу къабзэрэ псэ къа-
бзэрэкIэ гъащIэм дэбакъуэ, пщIэ зиIэ уна-
фэщI щапхъэу къалъытэ бзылъхугъэщ.

МОЛЭ Хьэцацэ 1949 гъэм мазаем и 23-м 
мэкъу мэшыщIэ унагъуэм къыщалъхуащ. 
Абы  къуажэм курыт еджапIэр къыщеухри, 
Къэбэрдей-Балъкъэр университетым щIо-
тIысхьэ. Ещанэ курсым щIэсу, 1969 гъэм, 
щхьэгъусэ щигъуэтым, заочнэ зрегъэ щIыж-
ри, лэжьэн щыщIедзэ ХьэтIохъущыкъуей дэт 
еджапIэм, пэщIэдзэ классхэмкIэ егъэджа-
кIуэу. 

«ПщIантIэпс пщIэншэ хъуркъым», жыхуиIэ-
рати, илъэс 25-рэ и ныбжьу пэщIэдзэ еджа-
пIэм и унафэщIу ягъэув. И къулыкъум щы пэ-
рыува япэ махуэхэм къыщыщIэдзауэ Хьэца-
цэ лъэкI къигъэнакъым школым къыщIах 
щIэ ныгъэр егъэфIэкIуэным теухуауэ. Ар псэ-
ем ыблэжу зэрылажьэм гу лъамытэу къа-
нэркъым – къуажэ Советым и депутатуи хах. 

Хьэцацэ хущIэкъурт сабийхэм зезыгъэу-
жьыну псомкIи еджапIэр къызэригъэ пэ-
щыным. Псом япэрауэ, ар кIэщIу яужь йохьэ 
пэшхэр нэхъыбэ ищIыным, шэ джагъуашхэ 
сабийхэм къахузэгъэпэщыным. ИужькIэ 
 школыщIэ ухуэнми бэлыхь мащIэ дишэча-
къым а цIыхубз щIалэм. Апхуэдэ щIыкIэкIэ 
Мо лэм  игъэтIылъащ абы егъэ джэ ны гъэмкIэ 
иIэ зэфIэкIым и лъабжьэр. 

1980 гъэм щIыпIэ Советым и исполкомым и 
унафэщI къулыкъур Хьэцацэ къыхуагъэфа-
щэ. А зэманым уэрамхэм асфальт трегъэлъ-
хьэным, къуажэдэсхэм псыр тэмэму ягъуэ-
тыным теухуауэ лэжьыгъэшхуэ зэфIигъэ-
кIащ. ЕгъэджакIуэ куэдым щыпсэун яIэтэ-
къым, ахэр фэтэр щIэсти, унагъуэ щэщI 
щIэ хуэну егъэджакIуэхэм унэ яхуригъэщIащ. 
А Iуэхухэр гъэкIуэтэнымкIэ дэIэпыкъуэгъуфIу 
иIащ езым къыдэлэжьа цIыху псэ къабзэ, 
щIэныгъэ куу зыбгъэдэлъа Аслъэн Кушбий 
ипхъу Мадинэ. Абыхэм я зэдэлэжьэкIэм къы-
пэкIуа ехъулIэныгъэхэм ящыщщ 1981 гъэм 
къуажэхэр зэIузэпэщ щIыным теухуауэ Къэ-
бэрдей-Балъкъэрым щрагъэкIуэкIа зэ хьэ-
зэхуэм япэ увыпIэр ХьэтIохъущыкъуей къуа-
жэм зэрыщиубыдар. 

Молэ Хьэцацэ сытым и дежи хущIэкъурт 
цIыхубэм сэбэп зэрахуэхъуным. А унафэщI 
щыпкъэм и фIыгъэ куэд хэлъщ, колхозым и 
тхьэмада Шэт Шидэ и гъусэу, къуажэм газ 
къызэрыдашами, телефон станцыщIэ зэры-
щагъэувами, Бахъсэныпсыр я хадэм щIа-
гъэлъэдэну унагъуэхэм Iэмал зэрагъуэтами. 

Апхуэдэ цIыхухэм щхьэкIэщ «БаIуэ нэхърэ ба-
щIэ» щIыжаIэр. 

1982 гъэм Хьэцацэ унафэщIу ягъакIуэ къуа-
жэ еджапIэ-интернатым. Ар щыкъуажэ уна-
фэщI ми интернатым щыщыIами иужь итащ 
 школыщIэ иригъэщIыным. Ари къехъу лIащ 
бзылъ хугъэ щыпкъэм: 1982 гъэм фокIа дэм и 
1-м къызэIуахащ 2-нэ курыт еджапIэр.

Хьэцацэ, и гъащIэр къыгуэхыпIэ имыIэу 
егъэджэныгъэм, унафэ щIыным епхауэ щы-
тащ. Интернатми гугъуехь куэдым щы пэ-
щIэхуащ унафэщIыр, ауэ гугъуехьым еса 
цIыхубзыр абыи пэлъэщащ. 

1990 гъэм Хьэцацэ къуа жэ Советым и уна-
фэщIу етIуанэу хахыжри, админист ративнэ 
унэ ныкъуэщIхэр нэгъэсыным елэ жьащ. 
ЖаIэ, а зэманым икъукIэ гъуэтыгъуей видео-
магнитофон нэгъунэ 2-нэ курыт еджапIэм 
къыхуищIэхуауэ щытауэ.

ИужькIэ, 1992 гъэм, мэкъуауэгъуэм и 17-м, 
ХьэтIохъущыкъуей къуажэм и СПТУ №10-м и 
унафэщIу ягъакIуэ Хьэцацэ. А лъэхъэ нэм 
зыри щеджэжыртэкъым абы: пэшхэр псо ри 
нэщIт, зэхэкъутат, лэжьыгъэшхуэ дэлът, зе-
хьэн хуейт. Хьэцацэ хузэфIэкIащ абы курыт 
еджапIэ къыхищIыкIыну, псэ хилъ хьэжыну, 
егъэджакIуэхэмрэ еджакIуэхэмрэ мазитIым 
и кIуэцIым къришэлIэну. 

Куэдым я дежкIэ фIэщ щIыгъуейт, ауэ Хьэ-
цацэ апхуэдэу 3-нэ курыт еджапIэр къызэIуи-
хащ, иужьым школым сабий сади къыщызэ-
Iуихыжащ. 

ЕхъулIэныгъэу Хьэцацэ иIэхэр къебжэкIы-
гъуейщ. ГъэсакIуэшхуэу, жьэнахуэу, псэхупIэ 
имыIэу, псоми я псэм дыхьэ унафэщIу къэ-
гъуэ гурыкIуащ. Молэм и сэбэп цIыху куэдым 
екIащ. Къуажэдэсхэр къызэреджэр «Ди Хьэ-
цацэт». 

И гъащIэм къриубыдэу Молэ Хьэцацэ сау-
гъэт куэдкIэ ягъэлъэпIащ, цIэ лъапIэхэр къы-
хуагъэфэщащ. Абы зэфIигъэкIа лэжьыгъэм 
теухуа тхыгъэ куэд къытрадзащ «Адыгэ пса-
лъэ», «Баксанский вестник» газетхэм. 

Куэтэншы ТIалэ и цIэр зрихьэу ХьэтIохъу-
щыкъуей къуажэм дэт 3-нэ курыт еджапIэм и 
унафэщIым и къуэдзэу 2007 гъэм щыщIэдза-
уэ 2024 гъэ пщIондэ лэжьащ Хьэ цацэ. Нобэ а 
курыт еджапIэм и унафэщIщ ДыщэкI Садул 
ипхъу Рае. 

Зи псалъэр ялъытэ, зи чэнджэщым тет, зи 
цIыхугъэмрэ зэфIэкIымрэ пщIэ хуащI Молэ 
Хьэцацэ дохъуэхъу узыншагъэ быдэ иIэну, и 
гуащIэдэкIкIэ къилэжьа пщIэмрэ щIыхьымрэ 
пэкIуэжын пщIэ игъуэту иджыри куэдрэ ди 
япэ итыну.

АСЛЪЭН Каринэ. 

ХьэтIохъущыкъуей къуажэм щIыхь зиIэ и Апхуэдэ цIыхухэм щхьэкIэщ «БаIуэ нэхърэ ба-

кIыр «Тыркум и адэщ») и лъэпкъыр

